Kashee

Yesu Kirisa wo Kashes lemu
Yohana ya pa ge

Jogow’a we ssme we ka we?
Yohana be wu bye Yesu wo Tudunmoo ke ni

shuun wu ni. Wee w’a we seme we ka (Kashee
1:4,9), na wu yaha Patimosi suumo loho nine

takpiine ki na. Li wa kanna Kile wo Jozaama
pu jo wuu na w’a she foro kee takpiine ke na ba
kasoleme ne we.

Piimu mu we seme we ya fenhe tun ge, pee ne Azi
fiige ki egilizii gharashuun we. Efese kulolil'a bye
kee fiige ke wo kugboo le. Azi fiige ki ninaa wogo
mege ki ne na Turuki.

We seme we kakana nuno

Seme wu kafila w’a naha tii kashee la na: «Yesu
Kirisa wo kashee lemu Yohana ya pa ge, Kile ya
lee she wu na, konho keree kiimu k’a yaa na pye
jeri funyo ni ge, kee di she wu kapyebyii pu na.»
(Kashee 1:1). Pee jomo pe ya naha tii lemu na ge,
lee ne kanhagana lemu na p’a n’a daa fec pu kana
ge. Kanhama pemu p’a ma ge, Kile bin’a daa fee pu
ghegele pee kanhama pu wuu na, wu da pu logoo
wari p’i gori yaha nomee feere ni n’a daa wu fungo
ni.

Keree kiimu ki da ba bye Kile fungongo na ge, wu
meleke wa w’a tun w’a pa Yohana 1o kari fugba wu
ni, na she kee she wu na (Kashee 4:1-2).

Seme wu kafila nugbayo



KASHEE 1:1 ii KASHEE 1:4

Kashee 1 Yohana ya Yesu Kirisa na wu nooro
wu ni.
Kashes 2 —3 Semee pii p’a tun egilizii
ghbarashuun wu mu ge.
Kashee 4:1—8:5 Fe tehee gbarashuun we.
Kashee 8:6—11:19 Maya gharashuun we.
Kashee 12:1—15:8 Naha shesheere gharashuun

we.
Kashee 16 Kile loyire ceegbuugoo gharashuun

we.
Kashee 17:1—20:15 Babiloni ja ja keree.
Kashee 21:1—22:5 Fugba nivomo, ninje nivoro ni

Zheruzalemu nivomo. .
Kashee 22:6-21 Yesu no jomo pu ne Kitabu wu

taxogo ki ni na: «Li wii, ne na ba jeri funno nil»
A n’a daa fee p'i wu no sho na: «Amiina. Mu wu
pa, wu Kafoo Yesu!»

We Kitabu we kakana nuno

1Yesu Kirisa wo kashee lemu Yohana ya na ge,
Kile ya lee she wu na, konho keree kiimu k’a yaa
na pye jeri funno ni ge, kee di she wu kapyebyii
pu na. Wu meleke wa Kile ya tun wu kapyebye
Yohana mu, konho p’i kee keree ki ce. 2Kile ya jomo
pemu jo, ni Yesu Kirisa ya can wemu she Yohana
na ge, yee beeri w’a paari. Bani w’a pye yi beeri
seeri. 3 Wemu w’a soo na we kapanaa Kitabu we
jomo kalaa sipyii mu ge, ni wemu w’a wu jomo
nuri, keree kii k’a ka ge, na kee co ge, pee ne duba
nagoo! Bani ki pyeduun w’a teene.

Fo wemu w’a kan egilizii gbarashuun wu mu ge
4 Ne Yohana w’a we seme we tun yee Azi fiige
ki egilizii gbarashuun wu mu; jo Kile wu niime ni

nanine kan yi mu, wee wemu wu ne, ni w’a bye,
ni wu na ba ba ge! Munahaa gbarashuun wemu
wu wa wu saanra koro li paha taan ge, kee ki li
pye mu yi mu. 5 Yesu Kirisa be wu li pye mu yi
mu, wee wemu wWu jne Seeri pomee foo ge, wee wu
ne shenshiime na fenhe ne na foro xu ni. Nine ke
saannaa wo Saan wu ne wii. Wee kaa ya dan Yesu
Kirisa ni, lee na w’a wu shishan kan p’a wo wee
wuu na, na wee sho wu jurumu wu na, 6 na wee
pye Kile wo saanra te wo sipyii ni saraya naha
shoonrivoo; konho wee di bye wu To Kile wu wo
kapyenee pyevee. Nooro ni sefeere ti ne wu wuuro
fo tehene baa. Amiina.

7Liwii, wu na ba ba pahaya yi na!
Sipyii beeri na ba wu na.
Ali piimu p’a wu firi ge,
pee be na ba wu na.
Nine ki shi wu beeri na ba mehee suu wu wuu na.
Uun, lee kunni na ba bye! Amiina.
8 Kafoo Kile, Se Beeri Foo ya jo: «Ne wu ne, Alifa ni
Omega we, nokoonro te ni taxogo ke.» Wee wemu
wu ne, ni w’a bye, ni wu na ba ba ge.

Kile ya kashee lemu she Yohana na ge
9Ne ne Yohana, yee ceborona. Yesu wo karineege
ki funno ni ne ni yee ya pinne wu wo saanra ti na,

na binne kanhama niloxulo be na. Ne bi Kile Kafila
Wu yere pyi, na Yesu seeri keree yu. A p’i ba ne co

lee wuu na, na she ne yaha takpiine ka na suumo
loho ki nine ni, kee mege ne na Patimosi. 10 Kafoo

wo cana® ka na, a Kile Munaa di jé ne ni. A ne

* 1:10 Lee kori ne Dimazhi.

mujuugboo la logo na kadugo yiri ba maga mee ne
we, 11 na: «Ma nii I'a lemu pa ge, lee ka Kitabu wu
nima tun egilizii gharashuun wu wo n’a daa fee pu
mu: Efese, ni Simirini, ni Perigamu, ni Tiyatiiri, ni
Saridesi, ni Filadelifi, ni Lawodise.»

12Mujuu le ne binuri ge, a ne nmahana neri nalee
jovoo wu wii. Ba ne wu na we, na sanni sokinnaa
gbarashuun pa. 13 A ne yaaga ka pa pu te ni k’a bi
foro sipya feni. Fadedoongo ne wu na, sanni kirige
d’a po wu dodoyo na. 14 Wu nuzhiire di fiinye
lagilagi ba dubya wele shiire ne we, kelee ba zanha
kagereye ne we. Wu nii di ne ba nanine ne we. 15Wu
tooyo ne ba danaa tooro ne we, na ya temu paarna fo
ti na ni ge. Wu mujuu ne ba lonchene foo ne we.
16 Woroo gbarashuun ne wu kanige kene ni. Noyo
shuun ymopara nidaan di foro wu no ni. Wu naha
K’i ne ba cafuna cana ne we.

17 Ba ne wu na we, na do wu tooyo ni ba gho ne
we. A wu wu kanige kene taha ne na na jo: «Ma
ganha bu fya we, ne wu ne Nizhiime we ni Kurogo
wo we. 18 Ne ne pii na, ne bi xu, li wii n’a da gori
yaha nii na gbee. Xu ni Adesi kenikaangaa ki wa
ne mu. 19 Keree kiimu m’a na ni kiimu ki wa wa
ge, ni kiimu ki da ba bye ge, kee ka. 20 Woroo
gbarashuun we m’a na ne kanige kene ki ni, ni
sanni sokinnaa gbarashuun wu ge, kanmohono
lemu pee ya zhee ge, lee le: Woroo gharashuun
wu ne egilizii gbarashuun wu melekee, sokinnaa
ghbarashuun wu ne egilizii gbarashuun we.

2

Seme wemu w’a tun Efese egilizi wu mu ge

1 «Egilizi wu wu ne Efese ni ge, seme tun wee wo

meleke™ wu mu na: «Woroo gharashuun wu wa
wemu kanige kene ni ge, wee di paari sanni sokin-
naa gharashuun wu nine ni ge, wee ya jo: 2Ne mu
kapyegee ki ce, ni ma kapyenee nighohoo kee, ni
ma loxulo le. Ne ce jo mu ya loxulo taa sipyikuuyo
kapyegee taan we. Piimu p’a yu na tudunmoo pee
ne, na ta p’i ne pere-e ge, m’a pee taanna wii na
pu ta kafingjuu. 3 M’a loxulo ta na kanhama xu
ne wuu na, la shishiin ya ta ma yatenye gho we.
4 Ga ma taannecge nizhiige kemu m’a yaha ge,
kee wuu na n’a da ma jaagi. 5 Tayerege kemu
ni ma bi bye na na pa do ge, maye fungo to kee
na, m’a daburaje jo ma jurumu wu na, m’a guri
ma kapyegee nizhiigee ki na. Ma bye ma di ya
daburaje jo we, n’a da zhe ma yiri, di ma sokinna
wu laha wu tayahana ni. 6 Le beeri kadugo na
kasaana lemu m’a byi ge, lee li wa me. Nikolayitii
pu wo kapyegee k’a sii pen mu mu, kee kunni ya
sii pen ne be mu.

7 «Kile Munaa ya lemu yu egilizii pu mu ge,
wemu na logo ge, wu logo! Wemu ba se ta, Nii
Sicuumo Tige kemu ki wa Kile wo Aljjine wu ni ge,
ne na ba kee pya wa kan weefoo mu wu li.»

Seme wemu w’a tun Simirini egilizi wu mu ge

8 «Egilizi wu wu ne Simirini ni ge, seme tun wee
wo meleke wu mu na: Wemu wu ne nizhiime we ni
kurogo wo we, ni w’a Xu na gurine ge, wee ya jo:

* 2:1 Wee wo meleke: Lee Kkdri ne egilizi wu nahagbaa foo, yee
ninuyo yi wa koogoo 2:8, 12, 18; ni koogoo 3:1, 7, 14 wu be ni.

9 «Ne wa ma kanhama pe nimala baa feere ti fiin,
na ta m’i ne lafoo! Pii p’a puye pyi Yawutuu, ga pee
di ne Yawutuu we, bani Shitaanni wo peene puga
ki sipyii pu ne pere. Mekyeegere jomo pemu beeri
pee w’a yu na waa ma na ge, ne w’a pu beeri nuri.
10 Kanhama pe pu da ba ma ta ge, ma ganha bu fya
pee na we. Li wii Shitaanni na ba pii yaha yee ni
kaso ni na yee noho wolo. Yee na ba ganha cabyaa
ke funno ni. Pye n’a daa sipya fo ma caxhugo. Lee

bu bye, ne na pnii sicuumo saanra pudono kan ma
mu.»

11 «Kile Munaa ya lemu yu egilizii pu mu ge,
wemu na logo ge, wu logo! Wemu ba se ta wee da
ga ba xu shuun xu we.

Seme wemu w’a tun Perigamu egilizi wu mu ge

12 «Egilizi wu wu ne Perigamu ni ge, seme tun
wee wo meleke wu mu na: (Noyo shuun gymopara
nidaan li wa wemu keye ni ge, wee ya jo:

13 «Kulo lemu ni mu ya tiin ge, ne lee cg, lee ne
Shitaanni saanra koro tasinne. Antipasi we wu ne
ne seeri nomee foo ge, p’a wee gho wolo yee nine
ni Shitaanni tateenge ki ni. Ga lee be na, mu ya
mara yaha ne na, mu ya ta foro ne n’a daa wu kaa
tdan we. 14 Ga n’a da ma jaagi keree Kkii shizhaa

na. Balamu bi kalJaa wemu kaan Balaki mu wu
na daga na Izirayeli nagoo pu toogo leni kakuunoo

ni ge, sipyii pii wa mu yiri wa, pee ya soo na daha
wee kalaa we ninumo feni. W’a bi Izirayeli nagoo
pu pye pu na yaperee Xxaara xaa, na dodooro pyi.
15 Na fara lee be na, pii be wa yee mu wa pee ya
soo Nikolayitii pu wo kalaa wu na. 16 Lee wuu na
daburaje jo ma jurumu wu na. Ni lee be we, ne na

ba ma yiri tovuyo na, ymopara le I'a foro na no ki ni
ge, di lee taga yogo tun ni pee ni.

17 «kile Munaa ya lemu yu egilizii pu mu ge,
wemu na logo ge wu logo! Wemu bu se ta, yalige
kemu mege Ki ne maane™ Ki ninmohono di ne ge, ne
na kee kan weefoo mu, di kagerene nivige be kan
weefoo mu. Mafono na ba ga kee na, wa shishiin
da kee ce we fo ki tavoo ye.»

Seme wemu w’a tun Tiyatiiri egilizi wu mu ge

18 «Egilizi wu wu ne Tiyatiiri ni ge, seme tun wee
wo meleke wu mu na: Kile Ja we, wee wemu nii ki
ne ba nanine ne we, ni wu tooyo yi ne ba danaa tooro
ne we temu t’a ni ge, wee ya jo:

19 «Ne mu kapyegee ki ce: Ma taanneege ke, ni ma
n’a daa we, ni ma saama pu beeri, ni ma loxulo le.
Ne li ce jo ma kurogo kapyegee K’'a nehe nizhiigee
ki na. 20 Ga cee Zhezabeli wemu w’a wuye pyi
Kile tudunmo ge, mu ya wee yaha wu na ne wo
kapyebyii pu piinge, na pu pye pu na dodooro
pyi, na yaperee Xaara be xaa. Lee wuu na n’a da
ma jaagi. 2! Ne tuun wa kan wu mu, konho wu
daburaje jo wu jurumu wu na. Ga wu ya ta soo
na daburaje jo wu dodooro ti na we. 22 Lee wuu
na n’a da wu shan yama yasinnege na. Piimu p’a
taanfeege pyi ni wu ni ge, di pee be curi kanhagho
ni pu bye p’i ya daburaje jo pu kapyegee ki na
we. 23 N’a da ba wu nagoo pu be gho. Egilizii pu
beeri na ba li ce na ne sipyii fungonyo ni pu nidaan
keree beeri ce. Ne na ba yee beeri nigin nigin saraa
kan yi mu na be ni yi kapyegee ni. 24 Yee Tiyatiiri

* 2:17 Maans: Wee ne yalige kemu Kile ya kan wu sipyii pu mu
na pu yaha sipono ki ni ge. €kizode 16: 11-18

sheen samaa kunni yee piimu sanha soo wee kalaa
wu na-¢ ge; wee p’a byi Shitaanni wo kaymohoroo
nighohoo kige; n'’adayijoyimujon’ada gatuguro
tatii taha yipunoni we. 25Gan’adaa we wuwa yee
mu ge, yi wee co no xuuni, fo di ba she ba. 26 Wemu
bu se ta na ne wo kapyegee ki fori, fo na no taaxoo
li na, ne na ba wee pye fanhafoo shi wu puyo ni.

27Wee na ba shi wu mara ni tooro pubiin ni,

nawujaja
ba p’a puuro shohoo

jil jagana lemu na we.
Kee fanha ke ne be ya ta na To Kile mu. 28 Ne na ba
nimuguno woro be kan weefoo mu.

29 «Kile Munaa ya lemu yu egilizii pu mu ge,

wemu na logo ge, wu logo!»

3

Seme wemu w’a tun Saridesi egilizi wu mu ge

1 «Egilizi wu wu ne Saridesi ni ge, seme tun wee
wo meleke wu mu na: Kile Munahaa gbarashuun
ni woroo gharashuun wu wa wemu kege ni ge, wee
yajo:

Nemu kapyegee ki ce. Sipyilyamu pyiwye, nata
mu dine gbo. 2 Ayiwa, nmunumo pu yaha, pusamaa
pii p’a taxuyo shaa ge, m’a pee logoo waha, m’a pu
niye curi; bani ne ta mu kapyegee ki ta ki noporona
na Kile wu naha taan we. 3Kalaa wemu m’a ta ge, ni
logogana lemu na m’a wu logo ge, ma funno yaha
nidogoweena, m’awu co, m’ayere majurumuwu
na. Ma bu bye ma di ya nymunumo puyaha we, ne na
ba ma fo ba nagaa ne we. Tuun wemu nin’a da ba

ge, mu ya wee ce we. 4 Ga lee be na sipyii pii wa
mu yiri Saridesi ni piimu sanha pu faya norogo we.
Faviye yi da ba le pu na pu da paari ni ne ni, bani
p’ayaanilee ni. SWemu ba se ta, faviye yi da bale
weefoo na. Ne da ga ba wu mege forogo di wolo nii
sicuumo Kitabu wu ni we. Ne na ba yijo na To Kile
ni wu melekee pu paha taan jo weefoo wu wa ne wo.

6 «Kile Munaa ya lemu yu egilizii pu mu ge,
wemu na logo ge, wu logo!»

Seme wemu w’a tun Filadelifi egilizi wu mu ge

7 «Egilizi wu wu ne Filadelifi ni ge, seme tun wee
wo meleke wu mu na: Wemu wu ne feefee na can
yu ge, ni saannaa Dawuda wo kenikaan li wa wu
kene ni ge, wee wemu wu da ja gbura ki mugi ni
wa yafiin da ja ki to-¢ ge, ni wu na ja gbura ki to be
wa shishiin da ja ki mugi-i ge, wee ya jo:

8 «Ne mu kapyegee ki ce. Li wii ne po ki nimugiya-
hanayaha ma naha taan, wa shishiin da ja ki to we.
M’a ne kafila wu co, ma ya ta foro ne kaa taan we,
na ta fanha katii be di pe ma ni we. 9 Shitaanni wo
Peene puga ki sipyii piimu p’a yu na Yawutuu pee
ne, na ta p’i ne Yawutuu-i ge, kafineye pee ya goon.
Ne na ba pee karamu fo p’a pa nuguro sin ma fee
ni, p’i li ce na mu ya taan ne mu. 10 M’a ne jomo
pu mara ni loxulo ni, lee wuu na kanhama tuun
we wu da ba no koyo beeri na, na nine ki sipyii pu
beeri noho wolo ge, ne be na ma mara wee tuun wu
ni. 11Jeri tapyege ni n’a da ba. Le 1li wa ma kerge ni
ge, lee co xuuni, konho wa shishiin ganha da ma
saanra nudono li sho ma na we. 12Wemu ba se ta,
ne na ba weefoo pye ba na Kile wu pughoho ki beni
wa ne we. Wee da ga laha wa bada we. Ne na ba

na Kile wu mege ka weefoo na, ni na Kile wu kulo li
mege Zheruzalemu-fomo we. Wee na ba digina yiri
fugba we ni na To Kile wu yiri. Ne na ba na maforo
ki be ka wu na.

13 «Kile Munaa ya lemu yu egilizii pu mu ge,
wemu na logo ge, wu logo!»

Seme wemu w’a tun Lawodise egilizi wu mu ge

14 «Egilizi wu wu pe Lawodise ni ge, seme tun wee
wo meleke wu mu na: Ne wemu mege ki ne Amiina
ge, na ne seeri pomee oo, ni can oo, ni yanmuyo yi
beeri nohoshaanra Kile mu ge, ne jo:

15 «Ne mu kapyegee ki ce. Mu ya nine we; ma di
ya weri we. Mu da bi nine kelee na weri lee bi da
daan ne ni. 16 Ga mu ne ba lowogowogono ne we:
Ma ya weri we; ma di ya nine we, lee wuu na n’a
da ba ma tugi yeege na o ki ni. 1’ Muya jo na yara
foo mu ne, na mu ya naafuu ta, na mu mago ne wa
yaaga na we, na ta mu bi yaa na li ce na kanhama
foo mu ne, ni paa oo, ni la baa foo, ni fyen. Mu bi
yaa na li ce na ma ceepile wo wu ne. 18 Lee wuu na
Nne Mu yeri jo ma sanni ye pyaa sho ne mu, konho
m’a bye lafoo. M’a favige sho, konho m’a fana ta
le, ma ceepile wo ganha ba naa I'a ma shiige we.
M’a neyarnaa shii sho m’a pee fara ma nii na, konho
ma da paa. 19 Piimu kaa I'a dan ne ni ge, pee na ne
dinni, na pu kuuni be. Ayiwa, ma zo wu beeri kan
daburaje jo mu. 20 Ne kunni niyerege ki wa kupoo
li no na, na gbhura ki kuuni. Wa bu ne mujuu logo
na ghura ki mugi ne mu, ne na ba jé na li ni weefoo
ni, weefoo be di li ni ne ni. 21 Wemu ba se ta, ne na
ba weefoo terje naye yiri na saanra koro li na, ba ne

be ya se ta na diin na To Kile yiri wu saanra koro li
na tiingana lemu na we.

22 «Kile Munaa ya lemu yu egilizii pu mu ge,
wemu na logo ge wu logo!»

4

Kile wo saanra koro le, ni na wu pele fugba we ni
1Lee kadugo na a ne wii sanha, na fugha wu no
ki pa k'a mugi. Mujuu le ne fenhe logo, I'i ne ba
maga Imee ne-¢ ge, a lee mujuu I'i ne pye sanha na:
«Dugi naha, keree kiimu k’a yaa na pye le kadugo
na ge, di ba kee she ma na.» 2 Taapile ni a Kile
Munaa di jé ne ni. Li wii, saanra koro la bye fugba
wu ni, wa wu bi tiin lee na. 3 Wemu w’a bi tiin
lee na ge, wee bi ni ba peswa kagereye ya ne we,
yemu mege Ki ne na zhasipu ni sariduwani ge. Kile
ymopara li bi lee saanra koro li maha, ba m’a li
wii we, m’a li ta li na ni ba peewa kagerene ka ne
we, kemu mege ki ne emerodi ge. 4 Saanra korogoo

kelee shuun ni shisheere (24) w’a lee saanra koro li
maha. Noholee kelee shuun ni shisheere (24) wu bi
tiin kee saanra korogoo ki na, pee ne na fadeviire

le. Saanra ﬂudol]oo di ne pu beeri nigin nigin puyo
ni, kilmu ya yaa ni sanni ni ge. 5 Kile-ninee, ni
mujornoo, ni Kile-selenjee di foro lee saanra koro li
ni. Sokinnaa gharashuun wemu w’a ni ge, pee ne
saanra koro li nahagbaa na. Pee ne Kile Munahaa
gbarashuun we. 6 Saanra koro li nahagbaa li be di
ne kanna gha loho ki, kemu ya yaa ni veeri ni ge,
veerl wemu ya wii na naa ba jaawiige ne we. Nii
yanmuyo shisheere w'a bye pu nine ni na saanra
koro li maha. Yipahaya niyi kaduyo beeri di ne nli.
7Nii yanmuyo yi nizhiige ne ba cenri ne we. Shuun

wogo Ki ne ba nupepinye ne we. Taanri wogo ki
naha ne ba sipya wogo ne we. Shisheere wogo ki
e ba paa niyirige ne we. 8 Kapaya gbaara ne yee
nli yanmuyo yi beeri nigin nigin mu. Yee kapaya yi
nohodaan niyifugba wu beeribye nii. Yee yanmuyo
yi bi yoyo cee ghee caya fara piige na na:

«Fefeere, fefeere, fefeere,

wu Kafoo Kile, Se Beeri Foo,
wemu w’a bye, ni wu ne wa, ni wu na ba ba ge.»
9 Saanra koro li tiinvoo we, wee wemu wu da gori
yaha nli na gbee ge, ye nli yanmuyo shisheere we
ba yoyo cee, na wu pele, na wu soni, na baraga
teri wu na tuun wemu ni, 19 noholee kelee shuun ni
shisheere (24) wu be na nuguro sin wee tuun wu ni
saanra koro li tilnvoo wu nahaghaa na, wee wemu
wu da gori yaha nli na ghee ge, na wu pele, na pu
saanra nudoroo ki koongi na ki yaha saanra koro 1i
nahagbaa na, na jo:

11 «<wu Kafoo ni wu Kile,
mu w’a yanmuyo Vi beeri yaa,

mu pidaan funno ni yanmuyo yi beeri ya yaa,
mu pidaan funno ni yi beeri ne be.

Lee wuu na, noors, ni peexe,
ni sefeere ya yaa ni ma ni.»

S

Kitabu we ni Dubyapige ke
1Lee kadugo na a ne Kitabu nigurugo na saanra
koro li tiinvoo wu kanige kene ni. Wee kadugo ni
wu naha beeri bye kama, fe tehee gharashuun d’a
taga wunomara. 2Ane meleke baraga wo wana wu

na kaan pniini ni mujuugboo ni na: «jogo w’a yaa ni
fe pu gyeegi ni, konho wu Kitabu wu no mugi we?»
3 Wa shishiin ya ta fugba wu ni, kelee nine ki na,
kelee nine kinohodaan, wemu na ja wee Kitabu wu
no mugi wu wu funyo wii we. 4Ba ni wa shishiin di
bisanha dawemuw’ayaa niKitabuwu nomugini,
wu wu funno wii we, wee tuun wu ni a ne sii na mee
suu xuuni. 5 A nohole wa di ne pye: «Ma ganha ba
mee suu we; li wii cenri we w’a foro Zhuda shi wu
nige, Dawuda yasege ke, wee yase ta. Lee funnoni
wu na ja fe tehee gbarashuun wu kyeegi na Kitabu
Wwu no mugi.»

6 A ne Dubyapige™ niyerege na lee saanra koro
le, ni nii yanmuyo shisheere, ni noholee pu niye ni,
ma na giin na p’a ki gbo. Yeqee gbarashuun ni nii
gbarashuun wu bye ki na. Kee nli gharashuun wu
ne Kile Munahaa gbarashuun we. Kee ya tun nige
ki kabaya yi beeri na. 7 A Dubyapige K’i fulo na
Kitabu wu nigurugo ki 1o saanra koro li tiinvoo wu
kanige kene ki ni. 8 Ba Dubyapige k’a wee Kitabu
wu lo we, a nii yanmuyo shisheere ni noholee kelee
shuun ni shisheere (24) wu nuguro sin ki fee ni.
Konoyo ne pu beeri nigin nigin keye ni, ni sanni
ceegbuugoo, kee bi pinudanga yawurire na. Tee ne
Kile wo fefeere sipyii pu Kile-nereye. 9 Pu bi yofono
cee na:

«P’amu gho.
M’a sipyii pii nuyo wolo
ni ma shishan pu ni na kan Kile mu,

5:6 Dubyapige: kee ne Yesu, Kile Ja we. Alina wu ta jurumu wa
shishiin ya ta wu na we, w’a soo na wu munaa kan saraga, na xhu
koo wo jurumu wu wuu na.

na foro kponhoo ki beeri ni, ni shi jomo pu beeri ni,

ni shi wu beeri ni, ni fiiye yi beeri ni,
Lee wuu na mu ye w’a yaa ni Kitabu wu jo ni,

m’a wu fe pu kyeegi.
10M’a pee pye Kile saanra ti sipyii,

ni saraya naha shoonrivoo, Kile mu.
Pee na ba saanra pyi nine ki na.»

11 Lee kadugo na a ne wii na melekee ninehemee

jomo logo. Pee bi saanra koro le, ni nili yanmuyo
ye, ni noholese pu maha. Pee bye melekee miliyoo

nipehemee tehene baa wuu. 12 Pee bi mujonoo waa
na:

«Dubyapige ke p’a gbo ge, kee ya yaa ni sefeere,

ni yaaga feere, ni fungongo feere, ni fanha,
ni peene, Ni Nooro, Ni Maso1)o Ni.»
13 Kile wo yanmuyaaya yemu beeri yi ne fugha we
ni ge, ni nine ke na ge, ni nine ke nohodaan ge, ni
suumo loho ke ni ge, a ne yee beeri mujoroo logo yi
na yoyo cee na:
«Maso1)o, Ni Peene, Ni Nooro, ni sefecre ti pye

saanra koro li tiinvoo
ni Dubyapige ki woyo fo ghee.»
14 A pnii yagmuyo shisheere wu jo: «Amiina» A
noholee p’i nuguro sin na ki pele.

6

Dubyapige k’a Kitabu wu ft pu Kyeegi
1Ba Dubyapige k’a fe tehee gbarashuun wu wa
nigin Kkyeegi tuun wemu ni we, a ne nli yaymuyo
shisheere wu wa nigin mujuu logo ba Kile ma sele
me we na: «Pal» 2Lee kadugo na a ne shonfige ka
na. Wemu w’a bi dugi kee na ge, sindaa ne wu keye

ni. Saanra nudono bi kan xo wee mu. Wu sefeere
wo w’a foro, wu na ba se ta.

3 Tuun wemu ni w’a fe shuun wo pu kyeegi ge,
a ne pnli yagymuro shuun wogo ki mujuu logo na:
«Pal» 4 A shonpiga ka di foro. Wemu w’a bi dugi
kee na ge, sefecre ya kan xo wee mu na ke kono ke
nanine Xo, konho sipyii di da puye gbuu. Nmopara
niduunno ya kan wu mu.

5 Tuun wemu ni w’a fe taanri wo pu kyeegi ge, a
ne nli yanmurjo taanri wogo ki mujuu logo na: «Pal»
A shonwohoro ka di foro. Wemu w’a bi dugi kee
na ge, shaa li bye wee keqe ni na daanna pyi. ¢ A
ne mujuu la logo nii yagmuyo shisheere wu te ni na:
«Shinma tuugo ka wo kilo nigin ya be ni shen nigin
camna nii saraa ni. Shinma tuugo katii be wo kiloo
taanri be ya be ni wee saraa we ninumo ni. Ma
ganha bu da sinme pe ni duven wu kyeegi we.»

7 A wu fe shisheere wo pu kyeegi, a nii yanmurno
shisheere wogo K’i jo: «Pal» 8 A ne shongo ka pa
k’'a foro, kee bi kilkaan. Wemu w’a bi dugi kee
na ge, wee mege ne Xu. Adesi bi taha wee feni.
Sefeere bi kan pu mu nine ke taaga shisheere wogo
ki na; konho pu da sipyii ghuu ni nmoparaa ni, ni
xuugboho, ni kafeeye yama, ni nine ke yacoyo ni.

9Wra fe kaguro wo pu kyeegi tuun wemu ni ge,
sipyii piimu p’a gbo Kile jomo pe ni wu seeri keree
ki feni ge, a ne pee wo munahaa ki pa saraga yi
tawologo ki nohodaan. 10 Pee bi mujornoo waa na:
«Wu Kafoo, fefeere wo ni can wo we, fo tuun weke
ni mu di da ba Kkiiri kon nine ki sipyii pu na, m’a
wee shishan pu yogo jo we?» 11 Wee tuun wu ni,
a p’i fadedoonyo niviye kan pu beeri nigin nigin

mu, na pu pye na pu jeri pye sanha loxulo li ni, fo
pu kapyebyepu ni pu cebooloo pu bu she fa; pee
pumu p’a yaa na gbo lee gbogana li na ba pee ne-¢

12 Lee kadugo na a ne Dubyapige ki na k’a fe
gbaara wo pu kyeegi. Wee tuun wu ni a nine K’i
jele xuuni. A piige di jé cana nii li ni, a I'i wo ba
fawohoro ne we. A yene ki beeri di paanaba shishan
1€ WE.

13 A fugba woroo K'i do pine ki na ba kafecge ma
nitoodige nahara, na ki geeye turi we. 14 A fugba
wu laha wu tateenge ni, ba p’a fuugo kurulo na
luu kurulogana lemu na we. Faaboboyo ye ni loho
nine takpiiye yi beeri y’a kuu laha yi tatiinye ni.
15 Konpo ki sipyii pu beeri: Saannaa yoo, sipyighoo
yo0, kashen nunofee yoo, naafuu fee yoo, fanhafee
yoo, buloo yoo, piimu ne buloo we, pee yoo, pee
beeri ya puye ymoho yana gulogoo ni, ni faaboboyo
yi te ni. 16 A p’i faaya ni boboyo yi pye: «Yi to wu
nuno ni, y'i wu ymoho saanra koro li tiinvoo we, ni
Dubyapige ki loyire li paha na. 17 Bani pu loyire li
cagboho K’a no. Jogo wu d’a ja zho we?»

7
Kile wo fe p’a kpon Izirayeli sipyii piimu na ge

1Lee kadugo na a ne melekee shisheere niyereye
na nine ki kabaya shisheere wu na. Pee bi kono ki
kabaya shisheere wu kafeege ki co, konho kafecge ka
shishiin ganha ba yiri pine ki na, kelee suumo Ioho
ki na, kelee tige ka shishiin na we. 2 A ne meleke
watii na w’a yiri Kile-noho ki shizhaa na, Kile nii
wo wu wo fe kpon kpon yaaga ki ne wu keqe ni.
Nipge ki fara suumo loho ki na, yee gyeegi ya kan

melekee shisheere wemu mu ge, a wu mujuugboo jo
na pee pye: 3 «Yi ganha bu da yafiin kyeegi nine ke,
kelee suumo loho, kelee tiire ti na, na ta wee sanha
fe kpon wu Kile wu kapyebyii pu ghahaa na we.»
4 Fe ya kpon piimu na ge, pee ye no ne logo. Pee
ne sipyii kaboforjoo xhuu nigin ni kelee shisheere ni
shisheere (144.000). Pee bi foro Izirayeli kponhoo ki
beeri na.

5 Zhuda wo kpoon li na, fe ya kpon sipyii
kabofonoo ke ni shuun (12.000) na;

Uruben wo kpoon li na, sipyii kaboforoo ke ni
shuun;

Gadi wo kpoon li na, sipyii kabofonoo ke ni
shuun;

6 Azeri wo kpoon 1i na, sipyii kabofonoo ke ni
shuun;

Nefitali wo kpoon 1i na, sipyii kaboforoo ke ni
shuun;

Manase wo kpoon li na, sipyii kabofonoo ke ni
shuun;

7 Simino wo kpoon li na, sipyii kaboforjoo ke ni
shuun;

Leviwo kpoon lina, sipyii kaboforoo ke ni shuun;

Isakari wo kpoon 1i na, sipyii kabofornoo ke ni
shuun;

8 Zabulon wo kpoon li na, sipyii kabofonoo ke ni
shuun;

Yusufu wo kpoon li na, sipyii kaboforoo ke ni
shuun;

Benzhame wo kpoon li na, sipyii kaboforoo ke ni

shuun;
fe ya kpon pee beeri na.

Sipyinchemee piimu p’a sho ge

9 Lee kadugo na a ne wii na sii sipyiire ta na
t'a sii nehe, sipya wa shishiin da ja piimu toro we.
Pee bi foro fiiye yi beeri ni, ni shi wu beeri, ni shi
jomo pu beeri, ni kponhoo ki beeri ni. Pee niyereye
y’a bye saanra koro le, ni Dubyapige ki naha taan.
Fadeviye nidoonyo yi bye pu na, fenhegeye di ne
pu keye ni. 10 A p’i ganha na mujonoo waa na:
«Weée wo Kile we w’a tiin saanra koro li na ge,
wee ni Dubyapige ki k’a pruwuuro kaan wée mu.»
11 Melekee pu niyereye yi bye na saanra koro le, ni
noholee pee, ni nli yanmuyo shisheere wu maha. A
p’i nuguro sin saanra koro li nahagbaa na, na pu
nahaya buri nine na, na Kile pele. 12na jo: «Amiina.
Masorno ni nooro, ni fungongo feere ni baraga daha,
ni peene, ni sefeere, ni fanha, yee ne wee Kile wu
woyo fo ghee. Amiina.»

13 A nohole nigin wa di ne yege na: «Jogo ye p'i ne
ni ye fadeviye ye ni we? Mii p’a yiri we?» 14 A ne
wu pye: «Nohole we, go mu wu wa pu ce.» A wu
ne pye: «Piimu nivorowuu pu wa kanhagbo pu ni
ge, ni p’a fadeye yi je fiinnje Dubyapige ki shishan
pu ni ge, pee pu wa. 15 Lee na pee wa Kile wo
saanra koo li naha taan na kapyenee pyi wu mu wu
tapeene pugboho ki ni cana fara piige na. Saanra
koo li tiinvoo wu na ba bye ni pu ni, na pu mara.
16Xuugo niwaga da gaba putabadawe. Cagabedi
da ga ba daraa pu na sanha we, kelee kafugo katii
be we. 17 Bani Dubyapige ke ki wa saanra koro li
nine ni ge, kee na bye punahavoo, na se ni pu ni nii

sicuumo loho ki yiri. Kile na ba pu nesinme pu beeri
tuu.»
8

Fe gbarashuun wo pu keree

I Tuun wemu ni Dubyapige kK’'a fe gbharashuun
wo pu laha ge, a fehene di fugba wu kpon fo na no
minitii kelee taanri (30) shishiin na.

2 Melekee gharashuun we w’a yere Kile paha taan
ge,ane pee na. Ap’imaya gharashuun kan pumu.
3 A meleke watii be di ba yere saraya tawologo ki
nahagbaa na. Yawurire shoo sanni wuu li bye wu
kene ni. A p'i nudanga yawurire ninehere kan wu
mu; Kile ya sipyii piimu pye feefee ge, konho wu pee
wo Kile-nereye yi fara tee yawurire ti na, wu yee
pinne wolo saraga, saraya tawologo sanni wogo
ki nuno ni. Kee bye saanra koro li nahagbaa na.
4 Tee nudanga yawurire ti wo wurege ni Kile ya
sipyii piimu pye fecfee ge, ni pee wo nereye y’a dugi
shiizhan Kile naha tdan meleke wu kene ni. 5 A wee
meleke wu yawurire shoo li ni saraya yi tawologo
ki wo naganhaa ki na, na ki wa nige ki na. A Kile-
selenee, ni mujoroo, ni Kile-ninee, ni nine celeye di
bye.

Melekee p'a maya yi no kon na wi

6 Maya gbarashuun wemu wu bye melekee
gbharashuun wu mu ge, a pee di ghegele yee maya
yi wo wi kaa na. 7 A meleke nizhiime wu wu wo
maga ki wi, a zanha kagereye, ni na, ni shishan di
suriyiye ni na wa nine ki na. A nine ki taaga taanri
wogo K’i sogi. A tiire ti taaga taanri wogo ki be di
sogi. A napurege ki beeri di sogi.

8 A meleke shuun wo wu wu wo maga ki wi, a l'i
bye ma na giin na ya faabobo-tabaaga kemunaana
ge, kee w’a wa suumo loho ki ni. A suumo loho ki
taaga taanri wogo K’i neri shishan. 9 A suumo loho
ki nli yanmuyo yi taaga taanri wogo k’i xhu. Koroyo
ye y’abye suumo loho ki punjo ni ge, ayi be wo taaga
taanri wogo ki be di gyeegi.

10 A meleke taanri wo wu wu wo maga ki wi,
a woro tabaaga ka di yiri fugba we ni na pa do,
na ganha na ni ba nagboho ne we. Kee ya to gha
lohoyo yi taaga taanri wogo, ni yi lobulowegee ki
ni. 11 Lee woro li mege ki ne Zoro. A lohoyo yi
taaga taanri wogo ki beeri di soro. A kee loho K’i
shenpehemee gbo, bani ki bi soro.

12 A meleke shisheere wo wu wu wo maga ki wi, a
lee di cana ki taaga taanri wogo ki kpon, ni yene ki
taaga taanri wogo ke, na fara woroo ki taaga taanri
wogo ki be na, fo na yi kpeenge ki taaga taanri
wogo ki pye nibiige. Ayiwa, piige ki fara cana ki
na, a yi kpeenge taaga taanri wogo ki bye nibiige.

13 A ne wii sanha na naa na w’a yiri na beele
fugba lii lii we ni, na mujuugboo waa na: «Melekee
taanri wusamaa p’a kori ge, pee ba pu wo maya yi
wi tuun wemu ni, boongo, boongo, boongo kee k’ada
nine ki sipyii pu ta wee tuun wu ni.»

9

Meleke kaguro wo wu wo maga mee
1 A meleke kaguro wo wu wu wo maga ki wi, a ne
woronal’ayirifugba weninapadopinekina. Ap’i
wecogono tehene baa wogo ki wo kenikaan li kan
lee mu. 2 A Ti kee wecogono ki no mugi, a wurege

di ganha na foro wa ba kanragaa wurege ne we. A
wecogono ki wurege di nibiige lene cana nii le ni
kafeege ki ni. 3 A kabeeye ya di foro kee wurege ki
ni na caaga nine ke na. A p’i fanha kan yi mu ba
namaa ne we. 4P’a yi jo yi mu na yi ganha bu da
kakara pye na ke na we, kelee yapyiire, kelee tige
ka shishiin na we; ga sipyii piimu pu ne Kile wo fe
pune pughahaana-e ge, nay’a kakuurnoo pyipee ye
na. 5 Sefeere ya ta kan yi mu yi ja sipya gbo we. Ga
sefeere ya kan yi mu y’a sipyii kana fo yeye kaguro.
Yi soonro ya yd ba namaa wuuro ne we. 6 Sipyii na
ba xu shaa yee caya yi na, ga p’i da wu ta we. Xu

kaa na ba bye pu na, ga wee be na ba fe pu naha
na.

7 Yee kabeeye yi bye ma na giin shonyo p’a
gbegele kashen kaa na, na ne ma na giin sanni
saanra nudoroo y’'a to. Yi nahaya ne ba sipyii woyo
ne we. 8 Yi puzhiire ne ba cee wuuro ne we. Yi
ganhaa di ne ba cenri wogoo ne we. 9 Yine kanna
tooro fadeye y’a le na pye nmasigiye, yi kapaya
tunmo di ne ba shony> wotoriyo nineheye tunmo ne
we, yemu y'a gburogi na se kashen ni ge. 19Yi naya
ne ba ndmaa woyo ne we ni mahaa ni. Kanhama pe
y’a da ba daha sipyii pu na fo yeye kaguro ge, kee
fanha ki wa yi naya yi ni. 11 Saan wa wu ne yi nuno
ni, wee wu ne wecogorno tehene baa wogo ki meleke
we. Wu mege ki ne Heburuu jomo pu nina Abadon,
p’1 wu pyi Girekii jomo pu ni na Apoliyon, (lee kéri
ne gyeegl pyevoo).

12 Boongo ki nizhiige ya toro, lee kadugo na,
shuun wa be wu da daha kee na sanha.

Meleke gbaara wo wu wo maga mee

13 A meleke ghaara wo wu wu wo maga ki wi,
saraya yi tawologo sanni wogo ke ki bye Kile naha
taan ge, a ne mujuu la logo na foro ki gulogoo
shisheere wu yenee shisheere wu ni. 14 Maga ki
bye meleke ghaara wo wemu kene ni ge, a wu wee
pye: «Melekee shisheere wu w’a po Efirate gbagho
wu loho ki no na ge, pu sanha.» 15 Pee melekee pii
p’a bi ghegele yaha na be ni wee tuun we, ni kee
cana ke, ni kee yerne ke, ni lee yee li ni ge, a p'i pee
sanha yaha, konho p’i sipyiire ti taaga taanri wogo
ki gbo. 16 Pee wo kashennmoo piimu p’a bye shonyo
na ge, pee bi miliyoo xhuu shuun (200.000.000) xo.
Kee no ke ne logo.

17 Kashee le ne na ge, shonyo ye ni piimu p’a bi
dugi yi na ge, tooro fadeye yi bye pu beeri mu, yee
yi bye pu nmasigiye. Yi tuugo ka ne ba na ne we, ka
ne bulani ba safiiri kagerene ne we, ka ne ba kirimu
ne we. Shonyo yi nuyo di ne ba cenri wogo ne we.
Na ni wurege ni kirimu di foro yi noyo ni. 18 Na ni
wurege ni kirimu we w’a foro yee shonyos yi noyo
ni ge, a pee kanhama tehee taanri wu sipyiire ti
taaga taanri wogo ki gbo. 19 Yee shonyo yi fanha
ne yinuyo ni yi naya ni. Yi naya yi ne ba woloo ne
we. Naya yi ne ni nuyo ni, yee nuyo yini y’a sipyiire
ti kana.

20 Sipyii piimu samaa p’a kori, pe kanhama pe
ya pu gho-e ge, pee ya ta daburaje jo pu kapyegee
kina we. Pee ya ta jinaa wo peene ke ni yaperee wo
peene Kino yaha we. Kee yaperee kii ya yaa ni sanni,
kelee warifyen, kelee danaa tooro, kelee kagereye,
kelee ni tige ni. Kiya naa we, ki yanuriwe, k’iyaja
naariwe. 21 Puya ta daburaje jo pu sipyigbuu lina,

kelee pu siganma keree, kelee pu dodooro, kelee pu
nagaara ti na we.

10

Meleke we ni Kitabupire li keree

1 Lee kadugo na a ne meleke baraga wo wa na
wu na tigi na yiri fugba we ni, nahana di ne wu
cére faya. Kile-nymopara di ne wu nuno ni. Wu naha
ke di ne ba cana ne we. Wu tooyo ne ba na benee
ne we. 2 Kitabupire la nomugi-yahana ki bye wu
kene ni. W’a bi wu kanige toogo taha suumo loho
ki na, na kamene wogo ki taha nine ki na. 3 A wu
mujuugboo la wa ba cenri ya guuri we. W’a lee
wa tuun wemu ni ge, a Kile-selenee gharashuun
wu ganha na ya yu. 4 Ba Kile-selenee gbarashuun
w’a jo Xo Wg, ne bi zhaa da yee kani, ga na mujuu
la logo na foro fugha we ni na: «Yemu Kile-selenjee
gbarashuun w’a jo ge, yee yaha kanmohono, ma
ganha bu yee ka we.» 5 Meleke wu niyerege ne na
suumo loho ke, ni nine ki na ge, a wee di wu kanige
kene yirige fugba wu ni na gaa na: 6 Wemu wu da
gori yaha nii na ghee ge, wu d’a fugba we ni wu
funno yanmuyo, ni nine ni ki yanmuyo, ni suumo
loho ni ki fungo yanmuyo beeri yaa ge, ne kaa wee
na jo: «Taasigine wa li ni nlge we. 7 Ga cana kemu
meleke gharashuun wo w’a da ba wu wo maga ki
wige, kee na ba bye Kile wo kanmohonolino cavana
ma na jo ba w’a yi jo wu kapyebyii Kile tudunmoo
pu mu jogana lemu na we.»

8 Mujuu le ne bi logo na yiri fugba wu ni ge, a
lee di nugo ne pye na: «She Kitabupire li pomugi-
yaharna ki sho meleke wu mu, wee wemu w’a yere

suumo loho ke ni nine ki na ge.» 9 A ne fulo wee
meleke wu na, na wu neeri jo wu Kitabupire li kan
na mu. A wu ne pye: «Li co m’a li 1j, li na daan
ma no ni ba sere pe we, ga li bu digi ma funyo ni,
li na zoro.» 10 A ne lee Kitabupire li co meleke wu
kene ni na li. A l'i daan ne po ni ba sere ne we, ga
ba ne li li Xo tuun wemu ni we, a I'i soro ne funno
ni. 11 A mujuu l'i nugo ne pye sanha na: «Li waha
I'i waha ma na ba jomo ta sanha Kile mu na jo fiiye
nineheye, ni shi nipeheme, ni shi jomo nineheme, ni
saannaa ninehemee shizhaa na.»

11

Seeree shuun wu keree
1Lee kadugo na a p’i daanna kagaanga ka kan

ne mu, kee bye ba pubiin npe we. A p’i ne pye:
«Yiri m’a Kile-peene pugboho ki taanna, ni saraya yi
tawologo ke, piimu p’a Kile pele wa ge, m’a pee toro.
2 Ga m’a Kile-peene pughoho ki kaana ki yaha wa,
ma ganha bu da kee taanna we. Bani kee ya kan
shi wu mu wemu ne Yawutuu we. Pu na ba naari
naari fefeere kulo li ni yeye kelee shisheere ni shuun
(42) funnoni. 3Ne naba sefecre kan na seeree shuun
wu mu. P’a yoro boroyo faya™ le na Kile Kafila jo
cabyaa kabofono di xhuu shuun ni kelee ghaara
(1.260) funyo ni.» 4 Pee ne oliviye tiye shuun we,
ni sokinnaa shuun we, pee piimu niyereye yi wa
nine ki Kafoo wu paha taan ge. 5 Sipya wa ba giin
wu kakuuno pye wee wa na, na na foro pu no ni
na wee psn wo sorogo. Wa ba giin wu kakuuno pye

* 11:3 Puna boroyo faya le, lee ya li shee na pu patanhana wuu pu
ne, pujomo pu be di ne can.

we wa na, nakaara baa le xugana le na weefoo da
xhuu. 6Se wa pu ni na fugha we to, konho zanha
ganha bu do pu Kile jomo pu cajoyo yi na we. Se
wa pu ni na loho peri shishan. Tuun wemu beeri
bu pu taan, se wa pu ni na kanhama tuugo beeri
no sipyiire ti na nine ki na.

7Pu ba ba pu seeri keree ki po fa tuun wemu
ni, yacoguuno ke k’a duri na foro wecogono tehene
baa wogo ki ni ge, kee na ba yogo kon pu na, na ja
pu na, na pu gho. 8 Pu nixhuyo na ba bye kughoo
li pinnere kpeenge ki na. Lee kulo l'a foro lemu
feni ge, lee ne Sodomu ni Misira. Lee kulo li ni pu
Kafoo w’a kori tige na. ° Koo ke sipyii pii na ba
pu nixhuyo na na foro fiiye yi beeri ni, ni shi wu
beeri, ni shi jomo pu beeri, ni kponhoo ki beeri na.
Pee na ba pu nixhuyo na cabyaa taanri ni taaga
funno ni. Pu da ga ba soo pu pu le faya ni we. 10Kile
tudunmoo shuun wu gbo wu na ba bye fundanga
koo ki sipyii pu mu, fo pu na fundanga yakanya
kaan puye mu, bani pee shuun w’a nine ki sipyii pu
kanha fo xuuni. 11 Ba kee cabyaa taanri ni taaga
K’a toro we, a Kile di munahaa le pu ni, na niifeere
kan pu mu, a p’i yiri yere. Piimu pu bi pu wii ge, a
fyaara di jé pee ni fo xuuni. 12 A pee Kile tudunmoo
shuun wu mujuugboos la logo na yiri fugha we ni
na: «Yi dugi nahal!» A p’i dugi nahana na na kari
fugba wu ni pu peen pu nii na. 13 Wee tuun wuye
pyaa ni, a nige K jele xuuni. A kulo li taaga ke
wogo K’i do, a sipyii kaboforjoo gharashuun (7.000)
dixhukee nine celeye kina. A sipyii pusamaa difya
xuunina ganha na fugba Kile pele. 14Boongo shuun
wogo K’a toro. Jeere tapyege ni boongo taanri wogo

k’a da no.

Meleke gbarashuun wo wu wo maga Ki mee
15 A meleke gbarashuun wo wu wu wo maga ki
wi, a mujogbohoo Kii di foro fugha we ni na:

«Na lo nime na, koyo ki saanra t’a pye
wu Kafoo Kile wuuro,
ni w’a Shovoo wemu naha bulo ge.
Wu na ba diin saanra koro li na ghee.»

16 Noholee kelee shuun ni shisheere (24) wemu w’a
tiin pu saanra korogoo ki na Kile naha taan ge, a

pee di nuguro sin, na pu nahaya buri nife na, na
Kile pele. 17 Apee dijo:

«Kafoo Kile, Sefeere Bssri‘Foo,
mu wemu wu ne wa ge,
ni mu wemu wu bye wa ge,
wee yaa baraga taha ma na;
bani m’a jé ma saanra ti ni
ni sefeere nighooro ni.
18 Shi wemu ne Yawutuu-i ge, a pee logoo di yiri.
Ga ma loyire I'a no.
Xuu pu wo kiiri wu taakoon ni
ma kapyebyii Kile tudunmoo pu saraaduun ya
no,
ni m’a sipyii piimu pye feefee ge,
ni piimu p’a ma pele ge,
sipyighoo fara sipyitiilee na,
pee beeri saraaduun ya no.
Nipe ki kyeegivee pu be taaxoo ya no.»
19 Kile-peene pughoho kemu ki ne fugba we ni ge,
a kee no di mugi. A Kile wo karineege nomee li keshi
Wu na wu peere pugboho ki funyo ni. A Kile-ninese,

ni Kile-selenee, ni mujonoo di ganha na foro. A nine
K’ijele, a zanha kagereye nagaya be di digi.

12

Cee we ni wogono ke p’a byi diragon wu ge

1 Lee kadugo na a ne kakanhana nighoo la na
fugha we ni. A ne cee wa na, cara ke na ne wu cére
faya, yene ke di ne wu tooyo yi nohodaan. Worao ke
ni shuun saanra pudono di ne wu puno ni. 2 W’a
bi yere yacere na. Wu laa li bi yiri, a wu ganha na
sipyaa suu layana li kanhama pu na.

3Lee kadugo na a kakanhana la be di bye fugha
wu ni. Lee ne wogoro niniga, nuyo gharashuun ni
yenee Ke di ne ki mu. Saanra nudonoo ki bye yee
nuyo gharashuun wu beeri nigin nigin na. 4 A ki
nana k’i fugba wu woroo ki taaga taanri wogo ki
faari wo nine ki na. Wee cee wu bi giin di digi,
a wogono k1 yere wu pahagbaa na, konho wu bu
digi, k'i pya wu xa. > A cee w'i digi funana na. Ga
taapile ni a wee pya w’i gari Kile ni wu saanra koro
li kabanugo na. Wee wu da ba shi wu beeri mara
ni tooro biin ni. 6 A cee wu baa Kkari sipono ki ni;
Kile bi xuu wemu gbegele ge, a wu gari wa, konho
wu she wu no shaa wa fo cabyaa kabofono nigin di
Xhuu shuun ni kelee ghaara (1.260).

7Wee tuun wu ni a kashen di yiri fugba we ni.
Melekee nunofoo Misheli ni wu melekee p’a tun ni
wogo1o Ki ni. A wogono ki be ni ki tahama-nohomoo
p’i kashen ki ymo. 8 Ga pee ya ta se ta we. Puyata
xuu wa ta nige fugba we ni we. 9 A p’i wogono ki co,
na kiwa nine na. Kee ne wolege ke, p’i ki pyina toogo
levoo, ni Shitaanni. Kee kemu k’a nine ki sipyii pu

beeri piinne ge, kee ni ki melekee p’a pinne wa nine
ki na shiizhan.

10Lee kadugo na a ne mujuugboo la logo na yiri
fugba we ni na:

«Nime wee wo Kile wu wo nuwuuro te,

ni wu sefeere te, ni wu saanra ti tuun w’a no.
Shovoo wemu w’a shoonri lo ge,

wee be wWo puno feere ti tuun w’a no nime,
bani wee cebooloo pu jaagivoo w’a co,

na wa nine ki na.
Wee wemu w’a bye Kile naha taan

na pu jaagi cana fara piige na ge.
11Wee cebooloo p’a se ta

wu na Dubyapige ki shishan pu baraga ni,
ni pu Kile Jozaama pu seeri keree

ki be wo jo baraga ni.
Bani p’a bi kahari pu munahaa ni fo na no xu na.
121ee wuu na fugba we ni piimu pu ne wa ge,

yi fundanga ta.
Ga, boongo ki wa nine ni suumo loho wogo,

bani Shitaanni ya tigi pa yee mu.
Wu luu I'a yiri xuuni,

bani w’a li ce na tuun watii ne nige wee mu

We.»

13 Ba wogono k’a li pa na kee ya wa pine ki na we,
cee we w’a tigi funana li na ge, a k'i daha wee feni
na gana. 14 Ga, a naa nagana kapaya shuun di gan
cee wu mu, Xuu wemu w’a yaa yaha wu mu sipono
ki ni ge, konho wu yiri wu she diin wa. Wu na ba
moho wa, na lii wo wu na. Pu na ba wu no shaa
wa fo na she no yee taanriniyeye ghaarana. 15Lee
kadugo na a wo wu lofomo pa yeege wu o ni cee

wu feni, ba gba loho ne we, konho pee lofomo p’i wu
li. 16 Ga, a pnine K'i cee wu tege; wogono K'a lofomo
pemu yeege Ki no ki ni ge, a nine K'i ki no mugi na
pee gba. 17 A wogono ki luu di yiri xuuni cee wu
tdan. Yesu ya can wemu she ge, Cee wu wo tuugo
sipyii piimu p’a wee co, na Kile wo nomehee ki be co
ge, a K'i she ganha na kashen koon pee na.

Yacono niguuno kemu k’a foro suumo lbho ki ni ge

18 Lee kadugo na a wogono K'i she yere suumo
loho ki po na ghazhenhe ki ni.

13

1 A ne yacorgo ka nivorogo na suumo loho Ki ni,
nuyo gharashuun ni yenee ke di pe ki mu. Saanra
nudonoo ke di ne yenee ke wu beeri puyo ni. Kile
mekyeegere jomo d’a ka ki nuyo yi beeri na. 2 Ne
yacono kemu na ge, kee bye ba shen ne we. Ki tooyo
ne ni baraga ni ba yacorno ka ne we, kemu mege ki
ne urusi ge. Kino ne ba cenri wogo ne we. A wogo1o
K’i ki sefeere te, ni ki saanra te, ni ki fanhaghoho ki
kan ki mu. 3 A ne ki puno nigin wa pa w’a bana, a
K’i bye ma na giin ki da xhuu. Ga, a ki tabanarna
K’i xho. A lee di bye kakanhana koo ki sipyiire ti
beeri mu, a t'i daha ki feni. 4 A p’i wogono ki pele,
bani k’a fanha kan kee yacono ki mu. A p’i yacono
ki be pele na: «Ke yacono ke noho ne we! Jogowu d’a
ja yogo tun ni ki ni we?»

> Wee tuun wu ni a se di gan yacono ki mu, ki
ja k’a tabaara jomo ni Kile mekyeegere jomo yu.
Sefeere be ya noho kan ki mu ki ja keree pye fo
yeye kelee shisheere ni shuun (42). 6 Lee funno ni
a K’i ki no mugi na tabaara jomo no kon na yu na

waa Kile na. A k’i ganha na Kile mege kyeegi, na

Kile wo fefeere ti wo fefeere xuu wu fanri. Piimu
pu ne fugba we ni ge, na ganha na pee be fanri.

7 Kile ya sipyii piimu pye feefee ge, sefecre ya kan
ki mu ki yogo tun ni pee ni, K’i se ta pu na. Sefeere
ya kan ki mu fiiye yi beeri na, ni shi wu beeri, ni
shi jomo pu beeri, ni kponhoo ki beeri na. 8 Nige ki
sipyii pu beeri na ba ki pele, fo sipyii piimu meye y’a
ka Dubyapige nigbogo ki nii sicuumo Kitabu wu ni
fo kono no konduun wu ni ge, fo pee ye. 2 Wemu
na logo ge, wu logo! 10 Sipya wemu w’a yaa na le
bulooro ni ge, wee na le ti ni. Wemu w’a yaa na
gbo ni nmopara ni ge, wee na gbo ni li ni. Ayiwa,
lee wuu na Kile ya sipyii piimu pye fecfee ge, pee
ya yaa na loxulo ta, na gori n’a daa wu ni.

Yacono niguuno ke k’a foro nine ki ni ge

11 Lee kadugo na a ne yacono katii nivorogo na
nine ke ni, yenee shuun na ne ki mu, kee di ne ba
dubyapepinne wogoo ne we, ga Ki yu ba wogono
ki ne we. 12K’a bi kapyenee pyi ni yacoro nizhiige
ki fanha ki ni kee naha taan. Kee yacono nizhiige
ki K’a bi bana xuuni, fo ki na taxuyo shaa, ga na
juuno ge, kee ya ki peene pye fanha koo sipyii na.
13 Yacono shuun wogo ki bi kakanharnaa nighohoo
pyi, fo na na be tirige nine ke na na yiri fugha we
ni, sipyiire ti beeri nii na. 14 Sefeere ya kan ki mu
k’a kakanharnaa kiimu pyi yacono nizhiige ki naha
taan ge, a K'i kee kakanhanaa ki taga sipyliire ti
piinne nine ki na, na pu pye na pu yacono nizhiige
ki jaa yaa, konho peenje di daha ki na. Kee yacono
ke nymopara I'a bi bana fo xuuni, ga ki ya ta xu we.
15 Yacono shuun wogo k’a sefecre ta na ja nojogo

kan yacorno nizhiige ki jaa wu mu, konho wu da
yu. Piimu be pu ne pu ya soo na wee jaa wu pele-
e ge, wu pee be gho. 16 A ki li pye fanha sipyii pu
na, na pu fe kpon pu kanige keye kelee pu ghbahaa
na. Sipyitiilee fara sipyigboona, lafee farala baa fee
na, na fara buloo na, ni piimu ne buloo we. 17 Wa
shishiin daja bere pye, kelee na zho pye ni pee fe pu
ne ma na we. Pee ne yacoro nizhiige ki mege, kelee
nimooloo piimu p’a be ni ki mege ni ge. 18 Naha fo
fungongo feere bu bye ma mu, m’a na ye naha ce.
Wemu w’a shiige ge, weefoo na ja yacono ki nimori
wu jate ce. Bani pee nimooloo p’a be ni sipya wa
mege ni. Pee ne xhuu ghaara ni kelee ghaara ni
ghaara (666).

14

Dubyapige k’a piimununo wolo ge pee wo yoceege

1 Lee kadugo na a ne wii na Dubyapige ki niy-
erege na Siyon faaboborno ki na. Sipyii piimu p’a
bye nikini ge, pee ne kaboforoo xhuu nigin ni kelee
shisheere ni shisheere (144.000) Dubyapige ki mege
ni ki To wu mege bi ka pee sipyii pu ghahaa na.
2 A ne mujuu la logo na yiri fugba we ni, lee ne ba
loghoho foo ni Kile-selene nighoo ne we. Lee mujuu
li bi noho pye ba konikpoon konoyo mehee ne we.
3Pee bimasono yoforno cee saanra korolinahaghaa
na, ni nli yaymuyo shisheere we, ni noholee pu naha
taan. Wa shishiin ya ta ja kee yogo ke taanni, ni
sipyii kaboforoo xhuu nigin ni kelee shisheere ni
shisheere (144.000) wu ye be we. Pee piimu puyo
Kile ya wuu koro ki na ge. 4 Pee ya ta foonro kaa
pye na ni cee ni we, bani pee ya pu ye mara yaha

fefeere ni. Dubyapige ki ba se xuu beeri ni, pee na
daha yahaKki feni. Pee ya puwuuro ta na foro sipyii
pu niye ni, konho p’i bye saraga na wolo kan Kile
ni Dubyapige ki mu ba yashiiye ne we. 5Pee ya ta
kafineye jo na bada we. Jaagi baa sipyii pu ne pii.

Melekee taanri wu wo mujonoo

6 Lee kadugo na a ne meleke wa na wu na yiri
na beele fugba lii lii we ni. Kile wo Jozaama
nixhobaama pu bye wu mu na yu nine ki sipyii
pu beeri mu: fiiye yi beeri, ni shi wu beeri, ni shi
jomo pu beeri, ni kponhoo ki beeri. 7 A wu jo ni
mujuughboo ni na: «yi fya Kile na, y’i wu pele bani
tuun wemu ni w'a da kiiri kon sipyiire ti na ge,
wee ya no Xo. Y'a fugha ni nine, ni suumo loho, ni
lobulowegee ki yaavoo wu pele.»

8 Meleke shuun wo wu w’a taha nizhiime wu na
ge,awee dijo: «Babiloni kugbool'aja! L’asiija! L’a
shi wu beeri yaha w’a gba li dodooro duvenkuumo
wu ni.»

9 A meleke taanri wo wu daha wu feni, na jo ni
mujuugboonina: «Wemuw’a yacoro ke nikijaawu
pele ge, ki fe d’a kpon wu gbaa kelee wu kene na ge,
10 wee be na gba Kile wo loyire li wo duven wu ni,
w’a duven nizuribaaga sogi le wu loyire ceegbuu
li ni. Weefoo na ba ganha na ni kirimu ni, fefeere
melekee pee ni Dubyapige ki paha taan. 11 Na kemu
k’a pu kana ge, kee wurege bi yiri na duri ghee. Pu
na ba bye nmono baa cara fara piige na, pee piimu
p’ayacono ke ni kijaa wu pele, yacorno kife d’a kpon
pu na ge.» 12Kile ya piimu pye fecfee, pee di wu
nomee coni, na daa Yesu na ge, pee pu loxulo ta.

13 A ne mujuu la logo na yiri fugba we nina: «Li
ka, na conime na, sipyii piimu p’a xhulina puyaha
Kirisa wo karineege ki ni ge, pee ne duba nagoo.» A
Kile Munaa li be di jo: «Can wu ne wii, konho p’i ba
nmo pu kapyewagaa ki taan. Bani pu kasaanaa ki
beeri kuduun wu wa pu na.»

Nine sipyii pu wo kiiri we

14 A ne pahana nivige ka na sanha. Wa nideenge
ki bye kee na ba sipya ne we. Sanni nudono ne wu
nuro ni, pnakoongo notanga wogo be dine wu kerye ni.
15 A meleke watii di ba na yiri Kile-peene pugboho ki
ni, na ba nahana ki tiinvoo wu pye ni mujuugboo ni
na: «Manakoongo ki lo, m’a nine ki yalooro ti lo, bani
yalooro ti loduun w’a no. Nine ki yalooro t'a le xo.»
16 Wemu nideenge ki bye nahana ki na ge, a wee di
wu nakoongo Ki lo, na nine ki yalooro ti lo.

17 A meleke watii di yiri fugba wu ni Kile-peene
pugboho ki ni, nakoongo notanga wogo di ne wu
be kene ni. 18 A meleke watii be di foro saraya
yi tawologo ki ni. Sefecre bye wee mu na na.
Nakoongo notanga wogo k'a bye wemu kene ni ge,
a wu wee pye ni mu]uugboo ni na: «Ma pakoongo
notanga wogo Ki lo, m’a nine ki erezen wu kon, bani
wu nagoo p’a le xo.» 19 A wee meleke wu pakoongo
ki Io, na pine ki erezen nile wu beeri kon, na wu
wa erezen loho tayaaga wegboho ki ni, kee ne Kile
wo loyire le. 20 A p’i erezen wu tonho erezen Ioho
ki tayaaga ki ni kulo li kadugo. A shishan di foro
erezen wu ni, na 5 ba lofomo ne we, fo kiloo xhuu
taanri (300) noho. Pee shishan pu cogorno bi lo nine
na, na shongo taa fo ki korofe we na.

15

Melekese gbarashuun we ni kanhama pusama

keree
1Lee kadugo na a ne kakanhana nighoo la be pa

fugba we ni, lee bye nawoors kaa ghangban. Tuun
wusama kanhama kaghohoo gharashuun wu ne
melekee gharashuun wemu kene ni ge, pee ya Kile
wo loyire li keree Ki no fani.

2 Lee kadugo na a ne xuu wa na, wee ne ba
loghoho ne we, na ne ba veeri ne we, na d’a suri
wu ni. Piimu p’a se ta yacono ke ni ki jaa we, ni
ki nimori wu na ge, pee niyereye yi bye wee xuu
wu ni; Kile ya konoyo yemu kan pu mu ge, yee di
ne pu keye ni. 3 P’a bi Kile wo kapyebye Musa ni
Dubyapige ki wo yoceege ki cee na:

«Kafoo Kilg, Se Beeri Foo,
ma kapyegee K’a pele.
Kakanhanaa ki ne kii!
Shi wu beeri wo saan we,
ma korogoo ki beeri ya tii.
Lee ne can.
4Kafoo, jogo wu d’a jo na wee ya fyagi mu na-¢ we,
na wee da mu pele-¢ we?
Mu ye nigin wu ne feefee.
Shi wu beeri ya ma na mu pele,
bani p’ali na na fiinye na ma kapyegee k’a tii.»

5 Lee kadugo na a ne Kile wo seeri fana puga
fefeere wogo ki pa ni Kile-peene pugboho ki ni, yi
no na mugi fugha we ni. 6 Kanhama kagbohoo
gbarashuun wu ne melekee gharashuun wemu
kene ni ge, pee ya foro Kile- -peene pughboho ki
ni. Faviire temu ti ne feefee na ni ge, tee bye

pu na. Sanni kirimehee di pe pu fushiiye na.
7 A nii yamuyo shisheere wu wa nigin di sanni
ceegbuugoo gharashuun kan melekee gharashuun
wu mu. Kile wemu wu da gori yaha pnii na ghee
ge, a wee wo loyire di ki pi. 8 A Kile-peenye pugboho
K’i ni wurege na, kee wurege ke bi foro Kile wo
nooro we ni wu sefeere ti ni. Sipya wa shishiin
ya ja jé Kile-peeye pugboho ki ni, yani kanhama
kagbohoo gharashuun wu po ki fa we, kee kiimu ki
bye melekee gbarashuun wu kene ni ge.

16

Kils wo loyire cesgbuugoo gbarashuun we

1 Lee kadugo na a ne mujuugboo la logo na yiri
Kile-peene pugboho ki ni li na melekee gharashuun
wu pyi: «Kile loyire 1i wa ceegbuugoo gharashuun
wemu ni ge, yi she kee nungo sin nine ki na.»

2 A melekeshiime wu she wu wo cesgbuu li funno
yaaga ki nuyo sin nine ki na. Yacono niguurno ki
fe pu ne sipyii piimu na ge, ni ki jaa wu pelevee
pee, a nooyo niguuyo di bye pee na, na pu kana
gbangban.

3 A meleke shuun wo wu wu wo cesgbuu li funno
yaaga ki nuno sin suumo Ioho ki ni. A suumo loho K’i
neri shishan, ba sipyixugo shishan ne we. A suumo
loho ki funno pnii yanmuyo yi beeri di xhu.

4 A meleke taanri wo wu wu wo ceegbuu li funno
yaaga ki nuno sin gha lohoyo ni lobulowegee ki ni,
a yee di bye shishan. 5> Meleke wemu wu pe lohoyo
yi nunofoo ge, a ne wee mujuu logo wu na yu na:

«Mu wemu ye nigin pe wu ne feefee ge,



KASHEE 16:6 XXXVi KASHEE 16:13

mu ne wa ghee, m’a bi bye wa be.
Kongana lemu na m’a we kiiri we kon ge, m’a tii.

6 Bani sipyii p’a Kile tudunmoo shishan wo,
Kile ya sipyii piimu be pye feefee ge,

na pee be wo shishan wo.
A ma be di shishan kan pumu p’a gha,

p’a yaanilee ni.»
7 A ne mujuu la logo na foro saraya yi tawologo ki
nina:

«Uun, Kafoo Kile, Se Beeri Foo,
ma Kkiiri keree ki beeri ne can, K’a tii be!»

8 A meleke shisheere wo wu wu wo ceegbuu li
funno yaaga ki nuyo sin cana ki na. A fanha di
gan carna ki mu K’a sipyii pu sorogo ni ki kafughoho
ki ni. 9 A kee kafughoho K'i sipyii pu sorogo. A
p1 Kile mege kyeegi, pu kanhama kaghohoo ki ne
wee wemu kene ni ge. Ga pu ya ta soo na yere pu
jurumu wu na, na Kile pele we.

10 A meleke kaguro wo wu wu wo cesgbuu li
funno yaaga ki nuyo sin yacorno niguuno ki wo
saanra koro li na, a nibiige di jé ki saanra ti beeri
ni. A sipyii p’i ganha na pu nilee noni pee kanhama
pu yama kene ni. 11 A p’i fugba foo Kile mege Kyeegi
pukanhama pe nipunooyoniguuyo yiwuuna. Ga,
pu ya ta daburaje jo pu kapyegee ki na we.

12 A meleke ghaara wo wu wu wo ceegbuu li
funno yaaga ki nunpo sin Efirate ghagho wu puno ni,
a kee gha loho K’'i waha, konho saannaa pu koo I'i
faha, pee piimu p’a ma na yiri Kile-noho ki na ge.
13 A ne kii munaakuungoo taanri we pa, nigin wa
ya foro wogon)o ki no ni, a nigin wa di foro yacono
ki o ni, a taanri wuu I'i foro tudunmo kafinejo

wu no ni. Kee bye ba jasiin ne we. 14 Kee ne jinaa
munahaa, na kakanhangaa pyi, a kee di she foro
koro ke saannaa pu beeri mu, konho p’i puye pinne,
p’i ba kashen nmo Se Beeri Foo Kile na wu caghoho
ki na. 15 A Yesu di jo: «Li wii, kee cana ne na ba
ba ba nagaa ne we! Wemu w’a tiin nii na, na wu
faya mara, konho wu ceepile wo ganha ba naari
sipyii p’a wii-i ge, wee ne duba pya.» 16 Pee jinaa
p’a saannaa pu pinne Xuu wemu ni ge, wee mege
ne Arimagedon Heburuu jomo pu ni.

17 A meleke gbarashuun wo wu wu wo cesgbuu li
funno yaaga ki puno sin kafeege ki ni. A mujuugboo
la di foro saanra koro li na Kile-peene pugboho ki
ni na: «L’a no li tehene na nime.» 18 A Kile-pinee,
ni Kile-selenee, ni mujonoo, ni nine celene nighoho
di bye. Ba sipyii da sii nige ki na we, kee nine
celene ki poho sanha bye na we. 19 A lee kugboo 1i
nine K'i daa taaya taanri. A fiiye yisaya beeri wo
kulogoo K’i ja ja. A Kile di wuye funyo yaha nidogo
lee kugboo 1i na, Babiloni kulo le. A wu wu loyire
nighoo 1i wo duven ceegbuu li ninine kan li mu l'a
gba. 20Takpiiye ye yi wa loho ki nine ni ge, yee beeri
ya curi, faabobono ka shishiin ya ta na we. 21 A
zanha kagereye nagaya di do sipyii pu nuyo ni na
yiri fugha wu ni. Ka beeribikiloo kelee gharataanri
(80) shishiin xo. A sipyii p’i Kile mege kyeegi yee
zanha kagereye yi wuu na, bani yi kanhama p’a
bi pele toro.

17

Navarashogo ki keree

1 Ceegbuugoo gbarashuun wu wa melekee
gbharashuun wemu kene ni ge, a wee wa nigin
di ba ne pye: «Pa, navarashogo kemu K’a tiin
loghohoyo yi na ge, di ba kee wo kiiri wu she ma
na. 2 Nine ke saannaa p’a dodooro pye ni kee ni. A
ki dodoors t'i pawoho wo nine ki sipyii pu be na ba
duven ma pawoho wo me sipya na we.»

3Leekadugo na a Kile Munaa di jé ne ni, a meleke
wu gari ni ne ni sipono ka ni. A ne cee wa nideenge
nayacornoniniga ka na, Kile mekyeegere fe ya ka kee
kabaya yi beeri na. Nuyo gharashuun ni yenee ke di
ne ki mu. 4Cee wu bi wuye to ni faneeye nizaaya, ni
sanni, ni peswa kagereye, ni peewa kuun ni. Sanni
ceegbuu di ne wu Kkene ni, lee ya ni katanharaa ni
wu dodooro nohomo na. 3 Kagmohono mege ka ki bi
ka wu gbhaa na, kee ne:

BABILONI KUGB2),
NAVARAGAA NU,
NI NINE KATANHANAA SEF).

6 Kile ya piimu pye feefee ge, piimu ya pye
nomehee fee Yesu mu ge, a ne cee wu na pee wo
shishan ya nawoho wo wu na.

P’a kanmohono li paha jo

Ba ne cee wu na we, a l'i bye ne mu nawooro kaa.
7Wee tuun wu ni a meleke wu ne pye: «Naha d’a li
pye mu mu nawooro kaa we? We cee we ni yaconp
niniga kemu na w’a tiin ge, nuyo gbarashuun ni
yenee Ke di pe ki mu ge, n’a da lee kagmohono li
naha jo ma mu, 8 Yacono ke m’a na ge, kee bye nii
na, ki nime wogo wa nii na we. Ga kK’'a yaa na pa
yiri foro wecogono tehene baa wogo ki ni, na gaani
ki takyeegene ni. Nine Ke sipyii piimu pu ne pumeye

y’a ta ka nii sicuumo Kitabu wu ni fo kono ki no
konduun wu ni-i ge, pee bu yacono ki pa mu, li na
bye kakanhana pee mu. Bani ki bye nii na, ki nime
wogo di wa nii na we, ga ki na ba foro sanha.

9 «Naha, fo ma bu bye fungongo foo ni shizhi-
inme foo. Nuyo gharashuun wu pne faaboboyo
gbarashuun, cee w’a tiin yemu na ge. 10Yee nuyo yi
ne sanha saannaa gharashuun. Kaguro ya to pee
ni, ghaara wo wu ne wa fanha ki na, gharashuun
wo wu sanha dene we. Wee ba ba denge, jeere ye
nigin w'a da bye. 1 Yacono ke ki bye nii na ki
nime wogo di wa nli na- ge, kee bye gharashuun
wu wa nigin. Ga kee ye pyaa K’'a noho pye saan
gbarataanri wo we, bani ki na ba foro na se ki
takyeegene ni.

12 «Yenee ke we m’a pa ge, kee ne saannaa ke
we. Pee sanha derne saanra ti na we, ga pu na ba
deye na leeri nigin ye pye saanra ti na ni yacoro
ki ni shiizhan. 13 Pu funzhakeree ne nigin. Pu
na ba pu sefeere ni pu fanhaya kan yacono ki mu.
14Dubyapige ki na ba bye ni ki wuu pu ni shiizhan:
K’a piimu yiri ge, kK’'a piimu shoonri ge, piimu ya
pye nomehee fee ge. Saannaa pu na ba kashen kon
Dubyapige kina, ga Dubyapige kinikiwo sipyii pu
na ba se ta puna, bani kafee wo Kafoo wu ne wii, na
ne saannaa wo Saan.»

15 A meleke wu ne pye sanha na: «Lohoyo yemu
nuro ni m’a navarashogo ki nideenge na ge, yee ne
filye ya, ni sipyiire ta, ni shi wa, ni shi jomo pa.
16 Yenee ke we m’a na ge, kee ni yacono ki na ba
navarashogo ki ko, na yanymuyo yi beeri sho kina, na
ki ceepile wo yaha. Yee na ba ki gbo, na xha ki nij,

na kisana sorogo feefee na ni. 17 Kile yawu pidaan le
pee funyo ni, fo p’a pinne na saanra ti puno feere ti
kan yacorno ki mu, fo Kile wo kajogoo ki beeri no bu
she fa. 18 Cee we m’a na ge, wee ne kughoo le, lemu
I'a bye nine ki saannaa pu beeri nuno ni ge.»

18

Babibnijaja keree
1Lee kadugo na a ne meleke watii nidigine na na
yiri fugba we ni. Sefeere nighooro wa wu mu, wu
nooro w’'a Kpeenge yeege nine ki kabaya yi beeri na.
2 A wu jo ni mujuugboo ni na:

«Babiloni kugboo I'aja! L’a ja!

L’a bye jinaa tateenge,
ni munaakuuroo beeri tarymohoro,

ni tonben-shazhinoroyo ye beeri tanmohoro.
3Bani shi wu beeri ya dodooro pye ni li ni,

fo na pawoho wo puye na kanna duven p’a gha.
Nine ki saannaa ya dodooro pye nili ni,

nine ki jagipyii p'a pye kabyaa fee

li yaymuzaaya nineheye yi wuu na.»

4Leekadugo na anejomo pabelogona yiri fugha
we nina:

«Na sipyii, yi foro Babiloni ni,
konho yi ganha bu da bye wu wonii wu jurumu
wu ni,
wu kanhama nigho pa di ba no yi na we.
5 Bani wu jurumu w’a pinne wuye nuro ni,
fo wu toyo K’a no fugba we ni.

A Kile di wu funno yaha nidogo Babiloni tiibaara ti
na.
6 W’a pusamaa saraa saraagana lemu na ge,
yi wuye pyaa ki saraa lee saraagana li na.
Wu jurumu w’a be ni kanhama pemu ni ge,
yi pee tehee shuun kan wu mu.
Wr’a bi ceegbuu li funyo yagbaga kemu kaan
pusamaa mu pu na ghuu ge,
yi kee noho shuun kan wu mu,
kemu fanha K’a pehe xuuni ge.
7 W’a wuye pele ni yanmuzaaya yemu da ni ge,
yi yee poho kanhama ni mesuu no wu na.
Bani w’a yi jo wuye funyo ni na:
«Ne ne saanzho, ne nideenge ki wa naha.
Ne ne naxhugosho we.
Yamee da ga no ne na bada we.»
8 Lee wuu na li kanhama na ba do li puno ni cana
nigin:
Xu ni yamehee ni xuughoho.
Na be na ba li sorogo feefee,
bani Kile we w’a da ba kiiri kon li na ge,
wee ne sefeere foo.

9 «Nine ki saannaa piimu ni I'a bye karineege ki
ni, dodoors ni naafuugho wu wo fereme pu ni ge,
pee ba li nizogono wurege na tuun wemu ni, pee
na da mehee suu na sipyaa waa li wuu na. 10 Pee

na ba yere taliige ni li kanhama pu nii fyaara wuu
na, nayu:

«Boongo! Boongo!

Babiloni kugboo, kulo fanha wuu!
Ma kiiri w’a to ma nurno ni

taapile nigin funno ni.»

11 «Nine ki jagipyii pu be ne na mehee suu, na
sipyaa waa natanhana keye ni li wuu na; bani wa
shishiin ya pu jagi yanmuyo shuu nige we. 12 Yee
ner Sanni, warifyen, peswa kagereye, ni peewa
kuun, ni peewa fapilepilegee, ni saannaa faya: Ya
na naara, ya d’a naana ghanhaa; ni peswa faya ya
yemu y’a penipenige, ninudanga tiye, ni yanmuyo
ye y’a yaa ni suu ganhaa ni, kelee ni pscwa tiye
ni ge, ni danaa tooro, ni tooro yanmuyo, ni yaymuyo
ye p’a te y'i ne peewa faaya ge, 13 ni shiga yanmuyo
nudanga woyo yemu mege ki ne kaneli ge, ni
lasikoli, ni nudanga Izopu, ni nudanga yawurire,
ni duven, ni sinme, ni farini mye nizaama, ni
shinma, ni niiye, ni dubyaa, ni shonys, ni wotoriyo,
ni buloo, ali ni sipyii be. 14 Pu na ba yu: «Yagmuyo
ye m’a sha ge, yee ya foro ma keye ni. Naafuugho
we, ni nafe yagmuyo ye, m’a buun yi beeri ni. Ma
da ja yee ta nige we.> 15 Yee yanmuyo yi wo jagipyii
piimu p’a pye kabyaa fee lee kughoo li ghooro ni ge;
kanhama pe pu da ba no li na ge, pee na ba yere
taliige ni pee kanhama pu wo fyaara wuu na, na
mehee suu na sipyaa waa natanharna kene ni. 16 na
yu:

«Boongo! Boongo

ki ne kugboo li wogo!
Lee lemu I'a bi faneeye ni faneeye ghanhaa,

ni peewa fapilepilegee leni,
na liye puu ni sanni ni peewa faya,

ni peewa kuun ni ge,
li kabyaa K’a kyeegi taapile nigin funno nibH>

17 «Suumo loho koroyo yi punofee pu beeri ni piimu

p’a naagaa pyi ki na ge, ni koroyo yi kapyernee

pyevee ni jagipyii piimu p’a pu nolige taa suumo
lohokinage, a peediyeretaliige ni. 18P’alee kuloli
sOrogo SOrogo wurege na ge, a p’'i ganha na mujoroo
waa na yu: <Kulo leke I'a le kugboo le xo we?> 19 A
p’igbazhenhe wo pu puyo ni na mehee suna sipyaa
wa natanharna keye ni na:

«Boongo! Boongo

ki wa le kughoo le wogo!
Suumo loho koroyo yi fee beeri ya pye

kabyaa fee li baraga ni.
Alee di buun li funno yanmuyo yi ni

taapile nigin ye fungo ni!
20 Fugba wu fundanga ta!

Tudunmoo,™ ni Kile tudunmoo,

ni Kile ya piimu be pye fecfee ge,
yee be pu fundanga ta!

Bani Kile ya kiiri kon 1i na li kakuuyo yi

footono,
yemu l'a pye yee na ge.»
21 Wee tuun wu ni a meleke baraga wo wa di

faakagereyekalo ba tira ne we, na ki wa suumo loho
kini, najo:

«Mu Babiloni kugboo 1i da ba ja fecfee taapile ni,
li da pa nige we.

22 Konoyo, ni ciire,
ni sibernee, ni maya,

kee ka shishiin mee da ga ba foro nige
Babiloni ni we.

* 18:20 Tudunmoo: Yesu ya kalaapiire ke ni shuun wemu naha
bulo na pye tudunmoo ge. Marika 3:13-19; Luka 6:12-16

Kapyebye wa shishiin da ba da mu ni nige we.
Tira tunmo pa shishiin be da ba logo
ma funno ni we.
23 Sokinna kpeenge ka shishiin be da ga bye
mu fungo ni nige we.
Cenabun poo ni cenabun mujuu da ga foro nige
mu fungo ni we.
Bani mu jagipyii p’a pye nine Ki sipyighoo.
Mu siganma p’a bi shi wu beeri paha wo.
24 Kile tudunmoo, ni Kile ya sipyii
piimu be pye feefee ge,
ni sipyiire temu beeri t’a gbo nine ki na ge,
pee beeri shishan ya na le kulo le funno ni.»

19

Fugba sheen p’a Kile so
1 Lee kadugo na a ne mujuugboo la logo na yiri
fugba we ni ba sipyiire foo ne we na:

«Aleluya!
Nuwuuro ni nooro ni sefeere ne wee Kile wu wuuro.
2Bani wu kiiri keree ki ne can, K’a tii be.
Navarashogo ke k’a bi koyjo ki fonri
ni ki dodoors keree ki ni ge, m’a kiiri kon ki na,
na ma kapyebyii pu nixhuyo yi shishan
pu foo to ki mu, konho pu logoo di nine.»
3Apijosanha na:

«Aleluyal

Ki sOrogo sorogo wurege ki K’i duri ghee.»

4 A noholee kelee shuun ni shisheere (24) ni nii
yanmuyo shisheere wu nuguro sin nine ki na, na
saanra koro li tiinvoo Kile pele na:

«Amiina. Aleluyal!»

Dubyapige ki cekaanra ligboho ki keree
5> A mujuu la di foro saanra koro li ni na:

«Kile wo kapyebyii pu beeri,
yee piimu p’a fyagi wu na ge,
sipyitiilee fara sipyigboo na, y’a Kile soni!»
6 A ne mujuughboo la logo ba sipyinehemee foo ne we,
ba loghoho foo ne we ni Kile-selenee nighohoo na:

«Aleluya! Bani wée Kafoo Kile ne Se Beeri Foo,

w’a jé wu saanra ti ni.
7Wu funvahana ni fundanga ta, wu Kile pele,
bani Dubyapige ki cekaanra t’a no xo,

ki cenabun w’a wu yalere ti le.
8 P’a faviweweere nizaara kan ki cenabun wu mu,

temu t'a ni ge.»
Kile ya sipyii piimu pye feefee ge, tee faviweweere
nizaara ti ne pee wo kapyegee kiimu k’a tii ge. °A
meleke wu ne pye: «Li ka: Piilmu p’a yiri Dubyapige
ki cekaanra lighoho ki ni ge, pee ne duba nagoo.»
na jo be: «Pe jomo pe, Kile ye pyaa wo jomo p’a sii
pe.» 10 A ne nuguro sin wu fee ni na giin di wu pele;
ga, awu ne pye na di ganha bu da lee pye we, bani,
Yesu ya can wemu she ge, na ne ni na cebooloo
piimu p’a pye nomehee fee wee can we ni ge, nawee
ne Kile wo kapyebye wa ba weée ne we; na ne w’a
Kile pele. Piimu beeri p’a giin p’i da Yesu wo can
wu Kkeree yu ge, pee ya yaa na pye ni Kile Munaa li
ni ba Kile tudunmoo pu ne we.

Shonfige ki dugivoo we

11 A ne fugba wu no na k’a mugi. Shongo ka di
ne wa nivige ki bye kii. Wemu w’a dugi kee na
ge, wee mege ne pomee foo ni can foo. Wee ya Kiiri
koon, na kashen koon na be ni tiime ni. 12Wu nii ne
ba nanine ne we. Saanra nudonoo ninehenee ne wu
nunoni. Mege ka ki bi ka wu na ni wuye pyaa be we,
wa shishiin ya kee ce we. 13 Faga ke ki ne wu na ge,
kee bi mini wolo shishan ni. Weefoo mege ne: «Kile
Jomo.» 14 Fugba kashen keye y’a bi taha wu feni.
Pee ne shonfiye na. Faviweweere fefeere wuuro t'a
bye pee na. 15 Nmopara potaan wuu I’a bi foro wu
noniw’alee taga w’a shi wu kpoon. «Wu wu mara
ni tooro biin ni.*» Wu na ba erezen wu tonho Se
Beeri Foo Kile wo loyire 1i erezen loho ki tawologo
ki ni. 16 Mege ka ya ka wu fana ni wu shii na na:

SAANNAA WO SAAN NI KAFEE WO KAFJO.
17 Lee kadugo na a ne meleke wa niyerege na

cana ki ni. A wu mujuugboo jo, shazheere temu
beeri t’a yiri na beele fugba we ni ge, a wu tee pye:
«Yi pa yiye pinne Kile wo lighoho ki kaa na, 18 yi
saannaa xaara jo ni sorosii punofogboo ni kashen
nunofee xaara ni shonyo ni shonduguloo xaara
ni sipyii pu beeri: Buloo, ni piimu ne buloo we,
sipyitiilee fara sipyighoo na.» 19 Lee kadugo na
a ne yacorno ki na; nine ki saannaa, ni pu kashen
keye ye, pee ya pinne ni ki ni, p’i kashen nmo
shongo ki dugivoo ni wu kashen kerqe ki na. 20 Kee
yacorno K'a co ni ki tudunmo kafingjo wemu w’a
bi kakanhargaa ki pyi ki paha taan ge. Ki fe p’a
kpon sipyii piimu na, pee d’a ki jaa wu pele ge,
wu kakanharnaa K’'a bi pee piinne. Yacorno ke ni

* 19:15 Zaburuu 2:9

ki tudunmo kafinejo we, yee beshuun nii woyo
y’a co wa wenagarna na kirimu wogo ki funno ni.
21 Nmopara lemu I'a foro shongo ki dugivoo wu no
ni ge, a lee di sipyii pusamaa gbo. A shazheere ti
beeri di din pu xaara na.

20

Shitaanni ya po fo yee kabofono nigin

1 Lee kadugo na a ne meleke wa nidigine na na
yiri fugha we ni. Wecogoro tehene baa wogo ki
kenikaan ni shonhoyo niduguyo yi bye wu keye ni.
2 Awuwogono ki co. Kee ne wolege ke, p’i ki pyi toogo
levoo, ni Shitaanni. A wu ki co, na shonhoyo yi le ki
na fo yee kabofono nigin (1.000). 3Ba w’a ki po xo
we, na ki wa wecogono ki ni, na ki no keme shdho,
na fe kpon notono ki na, yani yee kabofono nigin
(1.000) wu no ki fa ge, konho ki ganha ba sipyiire
tl piinye nige we. Lee kadugo na, k’a yaa na sanha
sanha K'i jeri pye.

4 Lee kadugo na a ne saanra korogoo Kkii na.
Piimu p’a bi tiin kee korogoo ki na ge, a p’i fanha
kan pee mu na p’a kiiri wu koon. Yesu ya can
wemu she ge, piimu wo nuyo p’a kon wee can we ni
Kile Kafila wu wuu na ge, piimu beeri p’a pye puya
soo na yacoro Ki pele, kelee na ki jaa wu pele, kelee
na ki fe pu kpon pu ghahaa, kelee pu keye na-¢ ge, a
ne pee beeri wo munahaa ki na. Pu nixhuyo y’a ne,
na diin nuno feere ti na ni Kirisa ni wu saanra ti ni,
na yee kabofono nigin (1.000) pye. 5Xu u pusamaa
ya ta ne we, fo na she yee kabofono nigin (1.000) wu
pye w’a fa. Lee ne Xupene nizhiine le.  Piimu p’a ne
Xunene nizhiine li ni ge, pee ne duba nagoo, bani

Kile ya pee pye feefee. Xu shuun wo wu da ga ja
fanha ta pee na we; ga pee na ba bye Kile ni Kirisa
wo saraya naha shoonrivoo. Pu na ba diin wu yiri
wu saanra ti ni na yee kabofono nigin (1.000) pye.

Shitaanni ni wu kashen kene K’a kyeegi

7Yee kabofono nigin (1.000) wu ba fa tuun wemu
ni, pu na ba Shitaanni yeege kaso wu ni. 8 Shi we
wu wa koro ki kabaya shisheere wu beeri na ge, ni
wu mege ne Gogi ni Magogi ge; wu na ba she wee
piinne, konho wu wu pinne kashen kaa na. Pu na
ba pehe xuuni ba gha no ghazhenhepya ne we. 9 Pee
ya yiri konjo ki kabaya yi beeri na, Kile wo pnidaan
kulo le, ni w’a piimu pye feefee ge, a p’i she pee
pinne maha. Ga, a na di yiri fugha wu ni, na ba pu
sorogo fo na pu xo feefee. 10 Shitaanni we w’a bi pu
piinye ge, a wee di wa wetabaaga nafugibaaga ki
ni, kirimu na ki ni. Yacoro ke ni tudunmo kafinejo
Wune Xuuwemunige. Punaba ganawa gbee cana
fara piige na.

Kiirt wusama keree . o
1 Leekadugonaanesaanrakoronighoonivinne

la pa, ni we w’a tiin li na ge. A nine ke ni fugbha
wu baa laha wu paha taan yee ya pa nige we. 12A
Ne XUuU pu beeri pa sipyighoo fara sipyitiilee na p’a
yere saanra koro li paha taan. A Kitabuu pii po
di mugi, a Kitabu watii be no di mugi, wee ne Nii
Sicuumo Kitabu we. Kiiri ya kon xuu pu beeri na
na be ni pu kapyegee ni, kee kiimu k’a bi ka pee
Kitabuu pu ni ge. 13 Xuu piimu ne suumo loho ki ni
ge, a kee di pee yeege. A xu ni Adesi be di pu wo
Xuu pu yeege. A Kiiri di gon pu beeri nigin nigin
na na be ni pu kapyegee ki ni. 14 A xu ni Adesi di

wa wetabaaga nafugibaaga ki ni. Kee na ke ki ne
xu shuun wo we. 15 Sipyaa sipya wu ne wu mege
nigara ya ta nli sicuumo Kitabu wu ni-i ge, wee na
wa wetabaaga nafugibaaga ki ni.

21

Fugba nivomo ni nine nivono ki keree

ILeekadugona ane fugha nivomo ni pine nivorno
na, bani fugba nizhiime we ni nine nizhiige kK'a
toro. Suumo loho ki be di ne nige we. 2 A ne
Zheruzalemu-fomo wu be nidigine na na yiri fugba
we ni Kile yiri, fefeere kulo le. Wu yalere ya taga
wu keme ba cenabun ne we wemu w’a se ghaga ni
ge. 3 A ne mujuu la logo na yiri saanra koro li na
na: «Kile tateenge puga ki ke sipyii nifje ni, wuna ba
diin pu mu. Pee na ba bye wu sipyii. Kile ye pyaa
na ba bye pu yiri wa na bye pu Kile. #Wu na ba pu
nesinme tuu. Xu da bye nige we, yamehee be da bye
nige we, kelee mesuu kelee yama we. Bani kalegee
k’a toro.»

5 Ayiwa, wemu w’a tiin saanra koro li na ge, a
wee di jo: «Li wii ne yanmuyo yi beeri pye nivoyo.»
Lee kadugo na a wu ne pye: «Pu ka, bani nakaara
baa pe jomo pe ya fiinyje na ne can.» 6 A wu ne pye
sanha: «L’a pye Xo. Ne ne Alifa ni Omega, nokoonro
ni taxogo. Waga wa wemu na ge, ne na wu kan w’a
ghba ma ni, nii sicaumo pu lobulowii li ni. 7Wemu
bu se ta, wee na ba ye yaymuyo ye ta; ne na ba bye
weefoo Kile, weefoo di bye ne pya. 8 Ga fyaara fee, ni
piimu ne Kiriceen we, ni kakuubyii, ni sipyighuu, ni
dodoo, ni sigaanfee, ni yapeegaan, ni kafinejuu, pee

beeri tashege na ba bye wetabaaga nafugibaaga
kirimu wogo ki ni. Wee ne xu shuun wo we.»

Zheruzalsmu-fomo wu keree

9 Ceegbuugoo gbarashuun we w’a ni koyo ki
taaxoo li wo kanhagbo tehee gbarashuun wu na ge,
kee bye melekee gbarashuun kene ni. A wee meleke
wa di ba ne pye: «Panaha, di cenabun wu she ma
na, Dubyapige ki sho we!» 10 A Kile Munaa di jé
ne ni, a wu gari ni ne ni faabobotoongo ka na; na
she Zheruzalemu she ne na wu na diri na yiri fugba
wu ni Kile yiri, fefeere kulo le. 11 Kile nooros ya bye
li na, I'a bi ni, na wii na paa ba veeri ne we, wemu
w’a yaa ni peewa kagerene ka ni kemu mege Ki ne
zhasipu ge. 12 A kasorotoongo nighoho ka di kulo
li maha. Kupoyo ke ni shuun yi bye li na, kunoo
beeri meleke nigin ya bye wa. Meye y’a bi ka kee
kunogoo ki no na. Yee ne Izirayeli kponhoo ke ni
shuun wu meye. 13 Kunogoo taanri ki bye Kile-noho
kina, taanri wa di ne camutomo pu ni, taanri wa di
ne Kile-parama pu ni, taanri wa di ne pe pu parama
pu ni. 14 Kagereye tahanaa ke ni shuun wu bye
kulo 1i kasorogo ki nidaa. Dubyapige ki tudunmoo
ke ni shuun wu meye y’a bi ka kee tahanaa ki na.

15 Meleke wemu w’a jo ni ne ni ge, sanni pubiin
I'a bye wu keye ni wu kulo le, ni kunogoo kee, ni
kasorogo ki taanna. 16 Kulo li kabaya shisheere
wu bye nigin. Linidaa le, ni li kadaa li beeri bye
nigin. Meleke w’a kulo li taanna ni lee pubiin li
ni. Li nidaa li bye kiloo kaboforoo shuun di xhuu
shisheere (2.400). Li nidaa, ni li kadaa, ni li toongo
beerine nigin. 17 A wu kasorogo ki peere ti be taanna,
a ki peere t'i bye meterelee kelee gharashuun ni

shuun (72), na saha ni sipyii pu wo daanna wu

ni. Wee daanna we ninumo ni meleke wa wu wo
daanna wu pye. 18 Kasorogo k’a yererne ni zhasipu

kagereye ni, kulo I'i ne sanni ye pyaa ba veeri
nivyen ne we, wemu ya wii na naa ge. 19 Kulo li
kasorogo ki nidaa I'a bi keme yaa ni peswa kager-
eye nizaaya tuuyo beeri ni. Nohodaan wo tahana
li ne zhasipu kagereye, tahana shuun wuu li ne
safiiri, taanri wuu li ne agati, shisheere wuu li pe
emerodi. 20 Kaguro wuu li ne onikisi, ghaara wuu
li pe sariduwani, gharashuun wuu li ne kirisoliti,
ghbarataanri wuu li ne berili, gbarasheere wuu li
ne topazi, ke wuu li ne kirisopasi, ke ni nigin wuu
li ne yasenti, tahana lisana ne ametisiti. 21 Kulo li
kunogoo ghuraya ke ni shuun wu ne peewa koon
pyaa ke ni shuun. Gbura nigin beeri pe koon pile
nigin. Kulo li pinnere kpeenge ki ne sanni ye pyaa
ba veeri nivyen ne we, wemu ya wii na naa ge.

22 Ne ta Kile-peene pughoho na lee kulo li ni wre,
bani Kafoo Kile, Se Beeri Foo ni Dubyapige ke, peeye
pyaa ki ne lee kulo li Kile-peene pugboho. 23 Lee
kulo li mago ne cana kpeenge, kelee yene wogo
na we. Bani Kile wo nooro we wu ne li kpeenge.
Dubyapige ki ni kpeenge ki ma foro, na ni xuuni.
24 Shi wu na ba naari kee kpeenge ki na. Kongo
ki saannaa na ba ni pu naafuu wu ni na pa gan
lee kulo li mu. 25 Lee kulo li kunogoo na ba mugi
yaha cana ni, ki shiin di wa da ga do be we. Bani
piige wa da ga wo wa we. 26 Saannaa pu wo
naafuu wu kadugo na, shi wu wo fanha ke, ni
wu baraga ki na ba se na gaan lee kulo li mu.
27 Yanymunorogo ka shishiin da ga jé wa we, kelee

katanhana pyevoo, kelee kafinejo we, ga fo piimu
ye meye y'a ka Dubyapige ki nii sicuumo Kitabu wu
ni ge, pee ye puda jé li ni.

22

Nii sicuumo gba loho ki keree

1 Ayiwa, lee kadugo na a meleke wu nii sicuumo
gba loho she ne na, kee ya ni ba veeri nivyen ne
Wwe, wemu ya wii na naa ge. Kee bi foro Kile ni
Dubyapige ki saanra koro li ni, 2 na fuu kulo li
pinnere Kpeenge ki nine ni. Tige tuugo nigin wa
bye wa, kee ne nii sicuumo tige ke, kee bye wee gha
wu kabaya shuun wu na. Yee funnpo ni toonii ke ni
shuun kK’a nagoo pyi. Yeqe beeri ni ki nagoo. Kee
tige tuugo ki were ya shi wu sipyii pu cuuno. 3 Layi
da ga bye nige bada we. Kile ni wu Dubyapige ki
wo saanra koro li na ba bye lee kulo li ni. Kile wo
kapyebyii pu na ba wu pele. 4 Pu na ba wu paha
na, wu mege na ba bye pu ghahaa na. 5 Piige da ga
wo nige we. Pu mago da ga bye sokinna kpeenge,
kelee cana kpeenge na we. Bani Kafoo Kile ye pyaa
na ba kpeenge yeege pumu, p’a gori yaha saannaa
fo gbee.

Yesu taapana ya tsene

6 Lee beeri kadugo na a meleke wu ne pye:
«Nakaara baa pe jomo pe ya fiinye, na ne can. Kafoo
Kile we w’a wu Munaa li kaan Kile tudunmos pu
mu ge, keree kiimu k’a yaa na pye jeri funno ni ge,
wee w’a wu meleke wu tun wu pa kee keree ki she
wu kapyebyii puna.» 7A Yesu di jo: «Li wii, Ne na
ba jeri funno ni. Wemu w’a kuu we Kitabu we wo
kapajuuro tijomo pumu ge, wee ne duba pya.» 8Ne

Yohana ya kii keree Kkii logo, na ki na be na nii na.
Ba ne ki logo, na ki na be we, meleke wu w’a bi ki
she ne na ge, a ne nuguro sin wee fee ni, na ganha
na giin di wu pele. 9 A wu ne pye na ne ganha bu
da lee pye we, na Kile wo kapyebye wee ne, ba ne
ni na cebooloo Kile tudunmos pu ne we, ni piimu
beeri p’a kuu we Kitabu we jomo pu mu ge, na ne
w’a Kile pele. 19 Lee kadugo na a wu ne pye sanha:
«Ma ganha bu da we Kitabu we wo kapajuuro ti
jomo pu towe, bani pupyeduun w’a teene. 11 Wemu
wu ne sipyitilbaaga ge, wee wu kori wu tiibaara
ni. Wemu w’a noho ge, wee di gori wu nohomo ni.
Wemu w’a tii ge, wee wu kori wu tiime ni. Wemu
wu ne feefee ge, wee di gori wu fefeere ni.»

12 A Yesu di jo sanha na: «Li wii, ne na ba jeri
funno ni. Ne wo saraa yanmuyo yi wa na kene ni,
konho di sipyii pu beeri nigin nigin saraa na be ni
pu kapyegee ni. 13 Ne ne Alifa ni Omega, nizhiime
ni sama, pokoonro ni taxogo.» 14 Piimu p’a pu faya
jii, konho p’ija nii sicuumo tige pya wa ta, p’ijé kulo
li kunogoo ki ni ge, pee ne duba nagoo. 15 Ga puun,
ni sigaanfee, ni dodoo, ni sipyighuu, ni yapsregaan,
ni kafineye ya dan piimu beeri ni ge, ni piimu beeri
p’a kafineye koon ge, pee beeri na gori yaha kadaan
li na. 16 Ne Yesu w’a na meleke wu tun yee mu, wu
she kii keree kii paarin’a daa fee pu mu egilizii pu
ni. Ne pe saannaa Dawuda tuugo shen, na ne wu
kpoon shen; nimuguno woro liI'a ni ge, lee ne ne.

17Kile Munaa le, ni cenabun w’a jo: «Pal» Wemu
w’a yilogo ge, wee be wu jo: «Pal Waga wa wemu
na ge, wee wu pa. Nii sicuumo loho ki kaa ne wemu
beeri na ge, wu pa ki gha mamama ni.»

Jomo pu taxago

18 Sipyii piimu p’a we Kitabu we wo kapajuuro
tl jomo pu nuri ge, n’a da pee beeri sonmi yaha
jo, wa bu la fara pee jomo pu na, kanhama pemu
keree k’a ka we Kitabu we ni ge, Kile na ba pee fara
weefoo mu. 19 Wa shiin bu la wuu we Kitabu we
wo kapajuuro ti jomo pu ni, Kile na ba weefoo nine
wolo nii sicuumo tige ke, ni fefeere kulo 1i ni, yee
yemu keree k’a ka we Kitabu we ni ge. 20 Wemu
w’a kii keree kii can fiinne jo ge, wee ya jo: «Uun,
n’a da ba jeri funno ni.» Amiina. Mu wu pa, wu
Kafoo Yesu.

21 Wu Kafoo Yesu wo niime we wu pye yi beeri
mu. Amiina.

